
REPUBLIKA E SHQIPËRISË 

 KOMISIONI I PROKURIMIT PUBLIK 

 

Nr. 3252/6 prot.                    Datë 12.12.2025 

      

V E N D I M 

Nr. 1848/2025 

 

Komisioni i Prokurimit Publik, i përbërë nga: 

 

Fiorent Zguro      Nënkryetar 

Kreshnik Ternova Anëtar 

Anila Malaj                 Anëtar 

Gjergj Mersini            Anëtar 

 

Në mbledhjen e datës 12.12.2025, shqyrtoi kërkesën me: 

 

 

Objekt: Shfuqizimi i vendimit tё Komisionit të Vlerësimit të Ofertave për 

skualifikimin e ofertës të paraqitur nga operatori ekonomik “Pepa 

Group” SHPK në procedurën e prokurimit “E hapur” me Nr. 

REF-62428-09-23-2025, me objekt “Rikonstruksion i 5 rrugeve 

ne Njesite e Bashkise Shijak:Rikonstruksion i rruges "Stallat e 

reja (oksigjeni), Rikonstruksion i rruges “Dum Alla”, 

Rikonstruksion i rruges “Koci”, Rikonstruksion i rruges 

“Varrezave” Vlashaj, KUZ dhe rikonstruksion i rruges “Terzie”, 

me fond limit 100,001,000.00 (njeqind milion e nje mije) lekë pa 

TVSH, zhvilluar në datën 10-10- 2025 nga autoriteti kontraktor, 

Bashkia Shijak. 

   

 

Ankimues: Operatori ekonomik “PEPA GROUP” SHPK me NIPT 

L42215009L dhe adresë Autostrada Tirane Durres km 6, Zona 

Kadastrale nr.2105, Nr Pasurie 1168/13, Tiranë 

 

Autoriteti Kontraktor: Bashkia Shijak me adresë: Lagja “Erzen”, Shijak 

 

 

 

Baza Ligjore: Ligji nr. 162/2020 “Për Prokurimin Publik”, i ndryshuar, 

Vendimi i Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, e ndryshuar, 

Vendimi i Komisionit të Prokurimit Publik Nr. 766, datë 

13.10.2021 “Për miratimin e rregullave për organizimin dhe 

funksionimin e Komisionit të Prokurimit Publik”, Neni 4 i 

Vendimit të Komisionit të Prokurimit Publik nr. 500/2020 datë 

5.11.2020 “Rregullore për Marrjen e Masave Organizative për 

Ushtrimin e Veprimtarisë së Institucionit të Komisionit të 

Prokurimit Publik gjatë gjendjes së pandemisë së shkaktuar nga 

COVID -19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me shkrim 

e pretendimet e ankimuesit, dhe pasi diskutoi çështjen në tërësi, 

 

 

V ë r e n: 

 

I 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është mbi kufirin e 

ulët monetar, ndaj shqyrtimi dhe vendimmarrja do të bëhet nga të gjithë anëtarët, në përputhje 

me pikën 1, të nenit 30 të ligjit nr. 162/2020 “Për prokurimin publik”, i ndryshuar dhe Rregullat 

e Prokurimit Publik. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”, i ndryshuar 

 

I.4. Operatori ekonomik ankimues, ka respektuar afatet ligjore të paraqitjes së ankesës pranë 

autoritetit kontraktor dhe Komisionit të Prokurimit Publik. 

 

II 

Rrethanat e çështjes 

 

 

II.1. Në datën 24-09-2025 është publikuar në Sistemin e Prokurimeve Elektronike procedura e 

prokurimit “E hapur” me Nr. REF-62428-09-23-2025, me objekt “Rikonstruksion i 5 rrugeve 

ne Njesite e Bashkise Shijak:Rikonstruksion i rruges "Stallat e reja (oksigjeni), Rikonstruksion 

i rruges “Dum Alla”, Rikonstruksion i rruges “Koci”,Rikonstruksion i rruges “Varrezave” 

Vlashaj, KUZ dhe rikonstruksion i rruges “Terzie”, me fond limit 100,001,000.00 (njeqind 

milion e nje mije) lekë pa TVSH, zhvilluar në datën 10-10- 2025 nga autoriteti kontraktor, 

Bashkia Shijak. 

II.2. Në datën 10.10.2025, autoriteti kontraktor zhvilloi procedurën e prokurimit objekt-ankimi. 

 

II.3. Në datën 06.11.2025, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të Komisionit 

të Vlerësimit të Ofertave, të cilët kanë paraqitur ofertat ekonomike (pa TVSH), përkatësisht: 

 

 

1. SHPRESA - AL SHPK                             61.511.947,35      lekё         skualifikuar 

2. T & XH SHPK                                          61.919.340           lekё         skualifikuar 

3. BOE DESARET  ” SHPK   dhe LACAJ  61.983.742,28      lekё         skualifikuar 

4. NDERTIMI                                                65.142.168          lekё         skualifikuar 

5. RSM COMPANY                                      69.779.042          lekё         skualifikuar 

6. SHKELQIMI 07                                        70.000.000          lekё         skualifikuar 

7. BAMI HOLDING                                     72.411.055,50     lekё         skualifikuar 

8. 2 N SHPK                                                 75.555.555          lekё         skualifikuar 

9. PEPA GROUP                                         76.044.143,18      lekё         skualifikuar 

10. ALMO KONSTRUKSION                      77.220.098          lekë         skualifikuar          

11. LIS KONSTRUCTION                            86 370 393,90     lekё          kualifikuar  

12. INA                                                            93.406.579         lekё          kualifikuar  

13. BOE KRONOS KONSTRUKSION dhe KUPA 94.713.548,21 lekё  skualifikuar 

14. G& M CONCTRUCTION 07                        94.825.560   lekё          skualifikuar 

15. L.T.E CONCTRUCTION                             95.597.515,88  lekё        kualifikuar  

                 

 

Nga verifikimi i raportit të auditit në SPE operatori ekonomik “PEPA GROUP” SHPK 

rezulton i skualifikuar me arsyetimin si vijon: 

 

Në formularin përmbledhës të vetëdeklarimit është deklaruar Vertetim per Statusin aktiv Nr. 

T13387766, ,Vertetim per mos pasje deklarim falimenti mban datën 06.06.2025 , dhe vërtetimi 

i drejtorisë rajonale të tatimeve për pagim detyrimesh mban datën 16.06.2025 .  

 

Ne formularin permbledhes te vetedeklarimit Shtojca 8, per punonjesit e thjeshte nuk eshte 

shenuar numer date e lidhjes se kontrates, nuk është shënuar diplomë/certifikatë nr kontrate 

për stafin mbështetës dhe nuk është shënuar numër identifikues i diplomës dhe numër kontrate 

pune për inxhinierët .  

 

Në pikën 2.3 kapaciteti teknik 2.3.1 Pune të ngjashme, referuar legjislacionit në fuqi, për 

besueshmërinë e zbatimit të punimeve me sukses, OE COMPANY RIVIERA ka qenë 

kontraktuar nga Fondi Shqiptar i Zhvillimit, si njësi zbatimi për zonën e rindërtimit Njësia 

Administrative Gjepalaj dhe Bashkia Shijak, për rindërtimin e objekteve të banimit (banesa 

individuale). Rezulton që ky Operator ka operuar në bashkisë Shijak, si Bashkim Operatorësh 

dhe nuk ka kryer me sukses punimet e zbatimit, në cilësi dhe në kohë. Deri në këto momente 

ende nuk janë përfunduar dhe nuk është kryer marrja në dorëzim e këtyre banesave nga 

qytetarët e dëmtuar, si pasojë e fatkeqësisë natyrore të datës 26.11.2019.. 

II.4. Në datën 07.11.2025, në Sistemin e Prokurimit Elektronik autoriteti kontraktor ka 

publikuar Njoftimin e Fituesit Paraprak të procedurës së prokurimit objekt ankimi. 

 

II.5. Në datën 13.11.2025 nëpërmjet Sistemit të Ankesave Elektronike pranë Komisionit të 

Prokurimit Publik, është administruar ankesa me nr. 3252/2025 protokolli dhe me numër 

ankimi elektronik A/2025/6072 e operatorit ekonomik “PEPA GROUP” SHPK për procedurën 

e prokurimit “E hapur” me Nr. REF-62428-09-23-2025, me objekt “Rikonstruksion i 5 rrugeve 

ne Njesite e Bashkise Shijak:Rikonstruksion i rruges "Stallat e reja(oksigjeni), Rikonstruksion 

i rruges"Dum Alla",Rikonstruksion i rruges"Koci",Rikonstruksion irruges"Varrezave"Vlashaj, 

KUZ dhe rikonstruksion i rruges “Terzie” me fond limit 100,001,000.00 lekë pa TVSH, 

zhvilluar në datën 10-10-2025 nga autoriteti kontraktor, Bashkia Shijak.  

 

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi skualifikimin e ofertës të paraqitur 

nga operatori ekonomik ankimues “PEPA GROUP” SHPK.  

 

II.6. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, i ndryshuar, Komisioni i Prokurimit Publik me marrjen e ankesës, e publikoi atë në 

bazën e të dhënave të tij, e cila përmban të dhëna për: a) ankimuesin, adresën dhe NUIS-in; b) 

të dhëna të plota për procedurën e prokurimit (objekt, numër reference, fond limit, datën e 

zhvillimit të procedurës), si dhe është publikuar formulari i publikimit Nr. 3252/1 prot., datë 

14.11.2025. 

 

II.7. Me shkresën me nr. 5786 prot., datë 17.11.2025, dorëzuar në Sistemin e Ankesve 

Elektronike protokolluar me tonën me nr. 3252/2 prot., datë 18.11.2025 autoriteti kontraktor 

Bashkia Shijak ka dorëzuar aktin e trajtimit të ankesës së operatorit ekonomik “Pepa Group” 

shpk, vendim nr. 395, datë 17.11.2025 nga ku rezulton se e ka refuzuar ankesën.  

 

II.8. Me shkresën me nr. 5786/1 prot., datë 18.11.2025, protokolluar me tonën me nr. 3252/3 

prot., datë 19.11.2025 autoriteti kontraktor Bashkia Shijak ka dorëzuar aktin e trajtimit të 

ankesës së operatorit ekonomik “Pepa Group” shpk, vendim nr. 395, datë 17.11.2025 nga ku 

rezulton se e ka refuzuar ankesën. 

 

II.9. Nga verifikimi i dokumentacionit të administruar në dosjen e shqyrtimit administrativ, si 

dhe bazuar në informacionin e autoritetit kontraktor, u konstatua se nuk janë paraqitur 

argumente nga subjektet e interesuara në përputhje me nenin 113 të ligjit “Për prokurimin 

publik”, i ndryshuar. 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj,   

 

Arsyeton 

III.1. Lidhur me pretendimin e operatorit ekonomik “Pepa Group” SHPK për kundërshtimin e 

skualifikimit të ofertës së tij me aryetimin se: “Në lidhje me pretendimin e Autoritetit 

Kontraktor se dokumentet e paraqitura nga operatori ekonomik “Pepa Group” sh.p.k 

konkretisht, vërtetimi për statusin aktiv Nr. T13387766, vërtetimi për mos pasje deklarim 

falimenti datë 06.06.2025, dhe vërtetimi tatimor për pagesën e detyrimeve datë 16.06.2025 nuk 

janë të vlefshme për shkak të datës së lëshimit, theksojmë se ky interpretim është i gabuar 

ligjërisht dhe procedurialisht. Në bazë të Ligjit nr. 16/2024, që ndryshon dhe plotëson Ligjin 

nr. 162/2020 “Për prokurimin publik”, neni 76 parashikon kriteret detyruese për skualifikim 

të operatorëve ekonomikë, ku: Pika 2 e këtij neni përcakton se: “Një operator ekonomik 

skualifikohet nga pjesëmarrja në një procedurë prokurimi kur operatori ekonomik ka shkelur 

detyrimet e tij në lidhje me pagesën e taksave...”. Shoqëria “Pepa Group” sh.p.k. nuk ka 

shkelur asnjëherë detyrimet tatimore apo fiskale ndaj shtetit shqiptar. Kjo provohet jo vetëm 

nga Vërtetimi i detyrimeve tatimore i datës 12.11.2025, dhe Vërtetimi i kontributeve shoqërore 

i datës 29.09.2025, ku rezulton se shoqëria nuk ka asnjë detyrim të papaguar, por edhe nga 

vërtetimi shtesë i detyrimeve tatimore për muajin në të cilin është zhvilluar procedura e 

prokurimit (Gusht, Shtator , Tetor 2025), të cilin po e paraqesim bashkë me këtë ankim. Ky 

dokument provon në mënyrë të qartë dhe të pakundërshtueshme se në momentin e dorëzimit të 

ofertës dhe gjatë gjithë periudhës së vlerësimit, ìPepa Groupî sh.p.k. ka qenë në përmbushje të 

plotë të të gjitha detyrimeve fiskale dhe tatimore, pa asnjë detyrim të prapambetur ndaj 

administratës tatimore apo institucioneve të sigurimeve shoqërore”, Komisioni i Prokurimit 

Publik vëren se,  

III.1.1 Në shtojcën nr.7 “KRITERET E PËRGJITHSHME TË PËRZGJEDHJES/ 

KUALIFIKIMIT”, të dokumentave të tenderit, autoriteti kontraktor ka kërkuar si vijon: 

 

Ofertuesi deklaron se: 

 

a) është i regjistruar në regjistrin tregtar sipas legjislacionit të vendit ku ushtron aktivitetin, 

ose sipas legjislacionit tё posaçёm nё rastin e një organizate jofitimprurëse, ka në fushën e 

veprimtarisë objektin e prokurimit, dhe ka statusin aktiv; 

b) nuk është në proces falimentimi (status aktiv); 

c) nuk është dënuar për ndonjë vepër penale, në përputhje me nenin 76/1 të LPP-së; 

ç) personi (personat) që veprojnë si anëtar i organit administrativ, drejtori ose mbikëqyrësi, 

aksioneri ose ortaku, oseqë ka fuqi përfaqësuese, vendimmarrëse ose kontrolluese brenda 

Operatorit Ekonomik, nuk është i dënuar ose nuk ka qenë i dënuar nga një vendimi i gjykatës 

i formës së prerë për çdo vepër penale, të përcaktuar në nenin 76/1 të LPP-së; 

d) nuk është dënuar me vendim gjyqësor të formës së prerë në lidhje me veprimtarinë 

profesionale; 

dh) nuk ka pagesa pashlyera të taksave dhe kontributeve të sigurimeve shoqërore, ose ndodhet 

në një prej kushteve të parashikuara në nenin 76/2 të LPP-së; 

e) ka paguar energjinë elektrike dhe plotëson kërkesat që burojnë  nga legjislacioni në fuqi. 

Ky informacion kërkohet për Operatorët Ekonomikë, të cilët operojnë në territorin e 

Republikës së Shqipërisë. 

f) nuk është në kushtet e konfliktit të interesit, sipas legjislacionit në fuqi; 

g) ushtron veprimtarinë në përputhje me legjislacionin përkatës mjedisor, social dhe të punës; 

gj) ka paraqitur një Ofertë të pavarur, sipas kërkesave të legjislacionit në fuqi; 

h) kryen aktivitetin në përputhje me kërkesat e legjislacionit në fuqi. 

i) nuk ka në cilësinë e anëtarit të organit të administrimit, drejtues ose mbikëqyrës i atij, 

aksionar ose ortak, ose me kompetenca përfaqësuese, vendimmarrjeje ose kontrolluese brenda 

tij persona të cilët janë/kanë qenë në këtë cilësi në një operator ekonomik të përjashtuar nga e 

drejta për të përfituar fonde publike, me vendim të Agjencisë së Prokurimit Publik, gjatë kohës 

që ky vendim është në fuqi.  

 

Nëse gjuha e përdorur në procedurë është gjuha shqipe, atëherë dokumentet e gjuhës së huaj 

duhet të shoqërohen nga një përkthim i noterizuar në shqip. 

Këto kritere duhet të përmbushen me paraqitjen e Formularit Përmbledhës të Vetëdeklarimit 

të operatorit ekonomikt në ditën e hapjes së Ofertës, sipas Shtojces 8. 

Në rast te bashkimit të operatorëve ekonomikë, secili anëtar i grupit duhet të paraqesë 

Vetëdeklarimin e lartpërmendur. 

Në rast se, operatori ekonomik ofertues do të mbështetet në kapacitetet e subjekteve të tjera, 

Vetdeklarimi i lartpërmendur duhet të paraqitet edhe nga subjekti mbështetës.   

Kriteret e Përgjithshme të Pranimit nuk duhet të ndryshohen nga Autoritetet/Entet 

Kontraktore. 

Në çdo rast, Autoriteti/Enti Kontraktor ka të drejtë të kryejë verifikimet e nevojshme për 

vërtetësinë e informacionit të deklaruar nga Operatori Ekonomik, për sa më sipër. 

Nëse oferta paraqitet nga një Bashkim Operatorësh Ekonomikë, do të paraqitet : 

 Marrëveshje bashkëpunimi ndërmjet Operatorëve Ekonomikë, ku caktohet 

përfaqësuesi, përqindja e pjesëmarrjes në bashkm, dhe elementët që merr përsipër 

të realizojë secili prej anëtarëve të bashkimit.   

 

 Nëse, një operator ekonomik dëshiron të mbështetet në kapacitetet e subjekteve të 

tjera, ai i vërteton autoritetit/entit kontraktor se do të ketë në dispozicion burimet e 

nevojshme, duke dorëzuar një angazhim me shkrim të këtyre subjekteve për këtë 

qëllim. 

 

III.1.2 Në shtojcën nr. 8 “Formulari përmbledhës i vetëdeklarimit”, të dokumentave të tenderit, 

autoriteti kontraktor ka kërkuar si vijon: 

 

Shtojca  8. 

                                        (Shtojcë për t’u paraqitur nga operatori ekonomik) 

                              FORMULARI PËRMBLEDHËS I VETËDEKLARIMIT 

I. Unë i nënshkruari ______________ në cilësinë e ________________të operatorit ekonomik 

 _________________________________________deklaroj nën përgjegjësinë time të plotë që:   

 

PJESA I:   A. INFORMACION NË LIDHJE ME OPERATORIN EKONOMIK 

 

Identifikimi Përgjigjja  

Emri i operatorit ekonomik: 

(Ju lutemi renditni të gjithë operatorët ekonomikë 

nëse jeni një BOE. Ju lutemi tregoni rolin e 

operatorit ekonomik në BOE) 

-------------------------------------------------- 

Numri NIPT/et: ----------------------------------------------------

- 

Adresa postare: 

Qyteti / qyteti; Kodi postar 

----------------------------------------------------

---- 

Përfaqësuesi (emri): ---------------------------------------------- 

Telefoni: ----------------------------------------------------

--- 

E-mail: ----------------------------------------------------

-------- 

 

B: DEKLARATË  

Për nënkontraktorët dhe subjektet në kapacitetet, e të cilave do të mbështetet Operatori Ekonomik 

(nëse është e zbatueshme) 

Në cilësinë e operatorit ekonomik, deklaroj nën përgjegjësinë time të plotë se: 

 Informacione për nënkontraktorin 

 

 

 

 

 

 Informacion mbi subjektet mbi kapacitetin, e të cilëve do të mbështetet operatori 

ekonomik 

Emri (at) e 

subjekteve  

NIPT-i  Lloji i kapacitetit për 

të cilin do të 

mbështetet operatori 

ekonomik  

 

Specifiko konkretisht 

kapacitetin/et 

    

    

    

 

 

Emri i 

nënkontrakto

rit të 

propozuar 

NIPT 

–i 

Përqindja e 

nënkontraktimit  

Mallrat/ shërbimet e lidhura me 

to për t’u nënkontraktuar  

    

    

    

 

Pjesa II: SHKAQET E PËRJASHTIMIT  

A: DEKLARATA PËR PËRMBUSHJEN E KRITEREVE TË PËRGJITHSHME TË KUALIFIKIMIT 

 

Deklarata 

Operatori ekonomik është i regjistruar në regjistrin tregtar sipas legjislacionit të vendit ku ushtron 

aktivitetin, ose sipas legjislacionit tё posaçёm nё rastin e një organizate jofitimprurëse, ka në fushën 

e veprimtarisë objektin e prokurimit, dhe ka statusin aktiv. 

Sqarime nëse vlerësohet e nevojshme _________________________________________________ 

Operatori ekonomik nuk është dënuar për ndonjë nga veprat penale të parashikuara në nenin 76/1 të 

LPP-së ose ka qenë i dënuar dhe ka kaluar një periudhë 5-vjeçare nga data e ekzekutimit të dënimit, 

nëse nuk është përcaktuar një periudhë tjetër nga gjykata, sipas parashikimeve të nenit 76 të LPP-së. 

Sqarime nëse vlerësohet e nevojshme _________________________________________________ 

Personi / personat në cilësinë e anëtarit të organit administrativ, drejtorit ose mbikëqyrësit, si 

aksionar ose si ortak, ka ose kompetenca përfaqësuese, vendimmarrëse ose kontrolluese brenda 

operatorit ekonomik, si më poshtë: 

 

etj. 

nuk janë të dënuar me vendim gjyqësor të formës së prerë për ndonjë nga veprat penale të 

përcaktuara në nenin 76/1 të LPP-së ose kanë qenë i dënuar dhe ka kaluar një periudhë 5-vjeçare 

nga data e ekzekutimit të dënimit, nëse nuk është përcaktuar një periudhë tjetër nga gjykata, sipas 

parashikimeve të nenit 76 të LPP-së, etj. 

Sqarime nëse vlerësohet e nevojshme _________________________________________________ 

Operatori ekonomik nuk është shpallur fajtor për shkelje të rëndë profesionale, për sa kohë që nuk 

është parashkruar, sipas legjislacionit në fuqi 

Sqarime nëse vlerësohet e nevojshme _________________________________________________ 

Operatori ekonomik nuk është në proces falimentimi (statusi aktiv). 

Sqarime nëse vlerësohet e nevojshme _________________________________________________ 

Operatori Ekonomik ka paguar të gjitha detyrimet për taksat dhe kontributet e sigurimeve shoqërore, 

sipas legjislacionit në fuqi, ose ndodhet në një nga rastet e parashikuara në nenin 76/2 të LPP-së 

Sqarime nëse vlerësohet e nevojshme _________________________________________________ 

Operatori ekonomik ka paguar të gjitha detyrimet e energjisë elektrike, për të gjitha adresat e 

ushtrimit të aktivitetit, sipas legjislacionit përkatës në fuqi. 

Ky informacion kërkohet për operatorët ekonomikë, të cilët operojnë në territorin e Republikës së 

Shqipërisë. 

Sqarime nëse vlerësohet e nevojshme _________________________________________________ 

Operatori Ekonomik nuk ka shfaqur mangësi të rëndësishme apo të vazhdueshme në përmbushjen e 

një kriteri thelbësor të një kontrate të mëparshme me një autoritet ose ent kontraktor apo një kontrate 

koncesionare që ka çuar në përfundimin e kësaj kontrate. 

Sqarime nëse vlerësohet e nevojshme _________________________________________________ 

 

Operatori ekonomik ka regjistruar pronarët përfitues në regjistrin e pronarëve përfitues, sipas 

parashikimeve të legjislacionit në fuqi. 

Sqarime nëse vlerësohet e nevojshme _________________________________________________ 

Operatori ekonomik i regjistruar në regjistrin tregtar shqiptar zbaton detyrimet që rrjedhin nga 

legjislacioni në fuqi për pagat bazë referuese për kategori profesioni për punonjësit e pajtuar në punë. 

Sqarime nëse vlerësohet e nevojshme _________________________________________________ 

Operatori ekonomik nuk është në listën e operatorëve ekonomikë të ndaluar për të fituar kontrata 

publike në përputhje me nenin 78 të LPP-së. 

Operatori ekonomik nuk ka në cilësinë e anëtarit të organit të administrimit, drejtues ose mbikëqyrës 

i atij, aksionar ose ortak, ose me kompetenca përfaqësuese, vendimmarrjeje ose kontrolluese brenda 

tij persona të cilët janë /kanë qenë në këtë cilësi në një operator ekonomik të përjashtuar nga e drejta 

për të fituar kontrata  publike, me vendim të Agjencisë së Prokurimit Publik, gjatë kohës që ky vendim 

është në fuqi. 

Sqarime nëse vlerësohet e nevojshme _________________________________________________ 

Operatori ekonomik ushtron aktivitetin e tij në zbatimin e kërkesave ligjore në fuqi. 

Sqarime nëse vlerësohet e nevojshme _________________________________________________ 

 

 

B: DEKLARATA  

Për Dorëzimin e Ofertave të Pavarura 

Në cilësinë e përfaqësuesit të operatorit ekonomik, Deklaroj Se: 

 

Jam në dijeni të pasojave që vinë ndaj meje lidhur me këtë Deklaratë, në respektim të ligjit nr. 

9121/2003, “Për mbrojtjen e konkurrencës” dhe ligjit nr. 162/2020, “Për prokurimin publik”, 

të ndryshuar. 

 

Kam përgatitur ofertën në mënyrë të pavarur, pa bërë marrëveshje apo pa rënë dakord me 

asnjë konkurrent tjetër1.  

                                                
1 Për qëllim të kësaj deklarate dhe ofertës së paraqitur, fjala “konkurrentë” nënkupton çdo operator tjetër ekonomik, të 

ndryshëm  nga Ofertuesi, të paraqitur ose jo si bashkim operatorësh ekonomik, që: a) paraqesin një ofertë në përgjigje të 

Njoftimit të Kontratës dhe/ose të Ftesës për Ofertë, të bërë nga Autoriteti Kontraktor; b) është një ofertues i mundshëm, i cili 

bazuar në kualifikimin, aftësitë ose përvojat e tij, mundet të dorëzojë një ofertë në përgjigje, të Njoftimit të Kontratës dhe/ose 

të Ftesës për Ofertë. 

Në veçanti, pa kufizuar si më lart, nuk kam pasur kontratë apo marrëveshje me ndonjë 

konkurrent me qëllim cënimin e konkurrencën, në lidhje me: 

 

çmimet;  

metodat, faktorët ose formulat e përdorura për llogaritjen e çmimit; 

qëllimin apo vendimin për të paraqitur apo jo një ofertë; ose, 

paraqitjen e një oferte që nuk i plotëson specifikimet e kërkesës për ofertë. 

 

Nuk kam pasur marrëveshje apo kontrata me ndonjë konkurrent, me qëllim cënimin e 

konkurrencës, në lidhje me cilësinë, sasinë, specifikimet apo dërgesa të veçanta të produkteve 

apo shërbimeve të cilat lidhen me prokurimin në fjalë. 

 

Kushtet e ofertës nuk u janë bërë të njohura dhe as nuk do t’u bëhen të njohura, me qëllim 

cënimin e konkurrencës, në çdo mënyrë qoftë, konkurrentëve të tjerë, para datës dhe kohës së 

hapjes zyrtare të ofertave, shpalljes fitues dhe lidhjes së kontratës, vetëm nëse kërkohet me ligj. 

 

  

 

C: DEKLARATA MBI KONFLIKTIN E INTERESIT 

Deklarata 

Në cilësinë e operatorit ekonomik, ne deklarojmë se jemi të vetëdijshëm për sa vijon: 

Konflikti i interesit është një situatë e konfliktit midis detyrës publike dhe interesit privat të një 

zyrtari, në të cilën ai / ajo ka interesa private direkte ose indirekte që ndikojnë, ose që mund të 

ndikojë ose që duket se ndikojnë në kryerjen e padrejtë të detyrave dhe detyrimeve publike. 

Në përputhje me nenin 21, paragrafi 1, Ligji Nr. 9367, datë 07.04.2005, kategoritë e zyrtarëve 

siç parashikohen në Kapitullin III, Seksioni II, që janë absolutisht të ndaluara të përfitojnë 

drejtpërdrejt ose indirekt nga nënshkrimi i kontratave midis një pale dhe institucionit publik 

janë: 

Presidenti i Republikës, Kryeministri, Zëvendës Kryeministri, Ministrat, ose 

Zëvendësministrat, Deputetët, Gjyqtarët e Gjykatës Kushtetuese, Gjyqtarët e Gjykatës së 

Lartë, Kreu i Kontrollit të Lartë të Shtetit, Prokurori i Përgjithshëm, Gjyqtarët dhe Prokurorët 

në nivelin e Gjykatës së Shkallës së Parë dhe Gjykatës së Apelit, Avokati i Popullit, Anëtarët e 

Komisionit Qendror të Zgjedhjeve, Anëtarët e Këshillit të Lartë të Drejtësisë, Inspektori i 

Përgjithshëm i Inspektoratit të Lartë të Deklarimit dhe Kontrollit të Pasurive dhe Konfliktit të 

Interesit, Anëtarët e Enteve Rregullatore (Këshilli Mbikëqyrës i Bankës së Shqipërisë, 

përfshirë Guvernatorin dhe Zëvendësguvernatorin; konkurrenca; telekomunikacioni; energjia 

elektrike; furnizimi me ujë; sigurimi; bonot; autoritetet e medias), sekretarët e përgjithshëm të 

institucioneve qendrore si dhe çdo zyrtar publik në çdo institucion publik pozicioni i të cilit 

është i barabartë me atë të Drejtori i Përgjithshëm, drejtuesit e organeve të administratës 

publike që nuk janë pjesë e shërbimit civil. 

 

Për nëpunësit civilë të nivelit të mesëm, sipas nenit 31 dhe zyrtarët sipas nenit 32 të kreut III, 

seksionit 2 të këtij ligji, ndalimi në paragrafin 1 të këtij neni, për shkak të interesave private të 

zyrtarit, siç përcaktohet këtu të zbatohet vetëm në rast të lidhjes së kontratave brenda fushës 

dhe territorit të institucionit dhe juridiksionit të institucionit, ku punon zyrtari. Ky ndalim do 

të zbatohet edhe kur pala në kontratë është një institucion varësie. 

Kur zyrtari është kryetar bashkie ose nënkryetar i një bashkie ose komune, ose kryetar i një 

këshilli rajonal, anëtar i këshillit përkatës, ose një zyrtar i lartë i menaxhimit të një njësie të 

qeverisjes vendore, ndalimi për shkak të interesave private të zyrtarit, specifikuar këtu, do të 

zbatohet vetëm në rastin e lidhjes së kontratave, nëse ka, me bashkinë, komunën ose rajonin 

ku zyrtari ushtron një detyrë të tillë. Ky ndalim do të zbatohet gjithashtu kur pala në kontratë 

është një institucion publik në varësi të kësaj njësie (neni 21, paragrafi 2, Ligji Nr. 9367, datë 

07.04.2005). 

Ndalimet e parashikuara në nenin 21, paragrafët 1, 2 të Ligjit Nr. 9367, datë 07.04.2005, me 

përjashtimet përkatëse, do të zbatohen në të njëjtën masë edhe për personat e lidhur me 

zyrtarin, d.m.th. bashkëshortin, bashkëjetuesin, fëmijët madhorë e prindërit e zyrtarit dhe të 

bashkëshortit dhe bashkëjetuesit. 

Unë jam në dijeni të kërkesave dhe ndalimeve të parashikuara në Ligjin Nr. 9367, datë 

07.04.2005 "Për Parandalimin e Konfliktit të Interesit në Ushtrimin e Funksioneve Publike", të 

ndryshuar, dhe aktet nënligjore të miratuara në bazë të tij nga Inspektorati i Lartë i Deklarimi 

dhe Kontrolli i Pasurive, si dhe Ligjit Nr. 162/2020, datë 23.12.2020 "Për Prokurimin Publik". 

Në përputhje me to, unë deklaroj këtu se asnjë zyrtar publik, siç përcaktohet në Kapitullin III, 

Seksioni II të Ligjit Nr. 9367, datë 07.04.2005, dhe në këtë deklaratë, nuk ka ndonjë interes privat, 

direkt ose indirekt, me personin juridik që unë përfaqësoj këtu. 

 

D: DEKLARATA “Për zbatimin e dispozitave ligjore në marrëdhëniet e punës” 

Deklarata  

Në cilësinë e operatorit ekonomik, deklaroj nën përgjegjësinë time se: 

 

 Operatori ekonomik ________________________garanton mbrojtjen e të drejtës së 

punësimit dhe profesionit nga çdo formë diskriminimi, të parashikuar nga legjislacioni i 

punës në fuqi. 

 

 Operatori ekonomik___________________lidh me punëmarrësit kontratat përkatëse të 

punës dhe garanton masat në drejtim të sigurisë dhe shëndetit në punë për të Gjithë dhe, në 

mënyrë të veçantë, për grupet e rrezikuara, bazuar në legjislacionin e punës në fuqi. 

 

 Operatori ekonomik ________________nuk ka masë Ligjore në fuqi, të vendosur nga 

Inspektoriati Shtetëror i Punës dhe Shërbimeve Shoqërore (ISHPSHSH). Në rastet kur janë 

konstatuar shkelje ligjore, operatori ekonomik ka marrë masat e nevojshme për adresimin e 

tyre, brenda afateve të përcaktuara nga ISHPSHSH. 

 

Sqarime nëse vlerësohet e nevojshme 

_________________________________________________ 

 

Pjesa III: Kriteret e Përzgjedhjes/Kualifikimit  

A: DEKLARATË  

“Per permbushjen e specifikimeve teknike dhe grafikut e realizimit të objektit të kontratës”  

Deklarata Përgjigje  

Në cilësinë e operatorit ekonomik, ne 

deklarojmë se plotësojnë të gjitha specifikimet 

teknike, siç udhëzohet në dokumentet e tenderit, 

dhe këtë e provojmë përmes certifikatave dhe 

dokumenteve të paraqitura me këtë deklaratë 

(nëse kërkohet nga Autoriteti/Enti Kontraktor), 

dhe marrim përsipër të realizojmë objektin në 

përputhje me preventivin e punimeve dhe 

grafikun e zbatimit të punimeve të përcaktuar 

nga Autoriteti/Enti kontraktor. 

Po [   ]   Jo [   ] 

 

B: DEKLARATË “Për disponimin e punonjësve të nevojshëm për realizimin e punimeve objekt kontrate” 

Deklarata Përgjigje 

Në cilësinë e operatorit ekonomik, deklaroj nën 

përgjegjësinë time se: 

Unë kam punonjësit e nevojshëm siç 

përcaktohet në dokumentet e tenderit, dhe e 

vërtetoj këtë me dokumentacionin përkatës, të 

Punonjës 

Po [   ]   Jo [   ] 

Nëse, po, numri i punonjësve  

cilin do ta paraqes në kopje origjinale ose të 

noterizuar, nëse fitoj, ose nëse më kërkohen 

sqarime nga autoriteti/enti kontraktor. 

 

Gjithashtu, disponoj personelin kryesor të 

poshtëshënuar, sipas profileve 

(profesioneve/kualifikimeve) përkatese: 

1. Z

._________________________,me 

profesion_______________, i punësuar pranë 

shoqërisë sonë, në rolin e 

___________________, 

2. Z

. _________________________,me 

profesion_______________, i punësuar pranë 

shoqërisë sonë, në rolin e 

___________________, 

3. Z

._________________________,me 

profesion_______________, i punësuar pranë 

shoqërisë sonë, në rolin e 

___________________, 

Makineri e mjete 

Po [   ]   Jo [   ] 

Nëse, po, të listohen me të dhënat konkrete 

 

C: DEKLARATË  

“PËR DISPONIMIN E MJETEVE/PAJISJE/MAKINERIVE TË NEVOJSHME  

PËR REALIZIMIN E PUNIMEVE OBJEKT KONTRATE” 

 

Në cilësinë e operatorit ekonomik, deklaroj nën përgjegjësinë time se, kam në dispozicion dhe/ose do te me vihen 

ne dispozicion mjetet, pajisjet teknike dhe asetet e tjera fizike për të realizuar këtë kontratën, si me poshte: 

 

  Në pronësi   

Lloji i Mjetit Targa Nr. Lejes 

qarkullimit 

Nr. Shasisë Të tjera 

1     

2     

3     

4     

5     

  Me qira    

Lloji i 

Mjetit 

Targa  

e 

mjetit 

Nr. Lejes 

qarkullimit 

të mjetit 

Nr. 

Shasisë 

së mjetit 

Nr. Kont së 

qerasë 

(noterisë) 

Afati i kontratës 

qerasë(data e 

fillimit dhe 

mbarimit) 

1      

2      

3      

4      

5      

6      

 

 

  Kontratë furnizimi   

Materiali/prod

ukti për të 

cilin paraqitet 

kontrata e  

furnizimit 

Nr. Kont së 

furnizimit 

(noterisë) 

Afati i kontratës 

furnizimit (data e 

fillimit dhe 

mbarimit) 

Të tjera  

1.     

2     

3     

4     

 

D. Deklaratë mbi Mosangazhimin e Kapaciteteve Teknike në Kontrata Te Tjera  

Deklarata  

Në cilësinë e operatorit ekonomik, deklaroj nën përgjegjësinë time se: 

Mjetet/pajisjet/makineritë e deklaruara në këtë procedurë prokurimi, pavarësisht formës së 

disponimit të tyre, do të jene ne dispozicion gjatë zbatimit të kontratës sipas grafikut te 

punimeve. 

 

Nëse kërkohet, stafi teknik i poshtëshënuar: 

Z.  _________________________,me profesion_______________, i punësuar pranë shoqërisë 

sonë, në rolin e ___________________, 

etj ., 

i deklaruar në këtë procedurë prokurimi, nuk është i angazhuar në asnjë kontratë apo 

punëmarrje tjetër publike, që bie ndesh me legjislacionin e fushës së ndërtimit, dhe do të 

angazhohet vetëm për realizimin e këtij objekti. 

 

Emri, Mbiemri_______________ 

Firma ______________________ 

Vula________________________ 

Data e dorëzimit të deklaratës ________________       

 
 

 

Ju lutemi sigurohuni që: 

 

- Secili pjesëmarrës i renditur në një bashkim operatorësh ekonomikë të paraqesë një 

Formular të veçantë të Vetëdeklarimit. 

 

- Në rast se, operatori ekonomik ofertues do të mbështetet në kapacitetet e subjekteve të 

tjera, një Formular i veçantë i Vetëdeklarimit duhet të paraqitet edhe nga subjekti 

mbështetës. 

 

- Çdo vetdeklarim i pavërtetë/pasaktë nga ana e operatorëve ekonomikë jo vetëm që përbën 

shkak për skualifikimin nga procedura konkrete, por përbën shkak edhe për 

përjashtimin e tyre nga e drejta për të fituar kontrata publike deri në 3 vjet, sipas 

parashikimeve të ligjit për prokurimin publik. 

 

- Operatorët ekonomikë që ofertojnë në procedurat e prokurimit të vetdeklarojnë në çdo 

rast informacionin e saktë që i korrespondon gjendjes së tyre faktike. 

 

Në çdo rast, autoriteti/enti kontraktor ka të drejtë të kryejë verifikimet e nevojshme për 

vërtetësinë e informacionit të deklaruar nga operatori ekonomik për sa më sipër 

- Në procedurat e prokurimit me një fazë, përpara publikimit të njoftimit të fituesit dhe 

nisjes së afateve të ankimit, autoriteti/enti kontraktor i kërkon ofertuesit te 

kualifikuar i pari që të dorëzojë dokumentet provuese për vetëdeklarimet në 

formularin përmbledhës të vetëdeklarimit, si dhe dokumentet e paraqitura si pjesë e 

ofertës në rrugë elektronike.  

- Në procedurat e prokurimit me faza, ky dokumentacion i kërkohet të gjithë 

kandidatëve të kualifikuar në fazën e parë, përpara nisjes së afateve të ankimit. 

- Ofertuesi i kualifikuar i pari, si dhe kandidatet e kualifikuar ne fazën e parë, përpara 

publikimit të njoftimit të fituesit dhe nisjes së afateve të ankimit, për dokumentat e 

ofertës të ngarkuara në Sistemin e Prokurimit Elektronik duhet të dorëzojnë 

dokumentat provuese, të cilat duhet të jenë në origjinal ose në kopje të njësuara.  

- Ndërsa, dokumentet provuese, që do të paraqiten për të provuar vetëdeklarimet e 

bëra, duhet të paraqiten në origjinal ose të njësuara me origjinalin dhe të provojnë 

gjendjen faktike të ofertuesit në kohën e ofertimit të tij. 

- Informacioni i pasqyruar në formularin e vetёdeklarimit, i cili gjendet në një bazë të 

dhënash, ku autoriteti/enti kontraktor mund tё aksesojё direkt këtë informacion dhe 

/ose dokumentin, duhet të shoqërohet me adresën përkatëse për këtë bazë të dhënash. 

 

 

III.1.3 Në përmbushje të kriterit të sipërcituar operatori ekonomik “Pepa Group” SHPK ka 

dorëzuar në SPE: 

 

- Formularin përmbledhës të vetëdeklarimit datë 10.10.2025 të nënshkruar dhe vulosur 

 

III.1.4. Në nenin 76, pika 1 të ligjit nr. 162/2020 “Për prokurimin publik”, i ndryshuar 

parashikohet shprehimisht se: “1. Çdo operator ekonomik që është ose ka qenë i dënuar me 

vendim gjyqësor të formës së prerë për ndonjë nga veprat penale të përmendura në këtë pikë, 

skualifikohet nga procedurat e prokurimit publik për një periudhë 5-vjeçare nga data e 

ekzekutimit të dënimit, nëse nuk është përcaktuar një periudhë tjetër nga gjykata. Ky 

skualifikim bëhet për veprat penale të mëposhtme: a) pjesëmarrje në grup të strukturuar 

kriminal, organizatë kriminale, bandë e armatosur, organizatë terroriste, sipas përcaktimeve 

të legjislacionit në fuqi; b) korrupsion sipas përcaktimeve të legjislacionit në fuqi; c) mashtrim 

sipas përcaktimeve të legjislacionit në fuqi; ç) pastrim parash ose financim të terrorizmit sipas 

përcaktimeve të legjislacionit në fuqi; d) vepra me qëllime terroriste ose vepra penale të 

lidhura me veprimtari terroriste, sipas përcaktimeve të legjislacionit në fuqi; dh) falsifikim; e) 

puna e fëmijëve dhe forma të tjera të trafikimit të qenieve njerëzore sipas përcaktimeve të 

legjislacionit në fuqi. Detyrimi për skualifikimin e një operatori ekonomik zbatohet edhe kur 

personi i dënuar me një vendim gjyqësor të formës së prerë është anëtar i një organi 

administrimi, drejtues ose mbikëqyrës i atij, aksionar ose ortak, operatori ekonomik, ose ka 

kompetenca përfaqësuese, vendimmarrjeje ose kontrolluese brenda tij. 2. Një operator 

ekonomik skualifikohet nga pjesëmarrja në një procedurë prokurimi kur operatori ekonomik 

ka shkelur detyrimet e tij në lidhje me pagesën e taksave ose kontributeve të sigurimeve 

shoqërore, me përjashtim të rasteve, kur: a) operatori ekonomik është në proces gjyqësor dhe 

nuk ka një vendim gjyqësor ose administrativ të formës së prerë, sipas legjislacionit në fuqi; 

b) operatori ekonomik i ka përmbushur detyrimet e tij, duke paguar ose duke lidhur një 

marrëveshje detyruese me qëllim pagimin e detyrimeve tatimore që duhet të paguajë, duke 

përfshirë, aty ku është e zbatueshme, çdo kamatëvonesë ose gjobë. Në çdo rast, marrëveshja 

detyruese me qëllim pagimin e detyrimeve tatimore duhet të jetë e nënshkruar përpara datës 

së shpalljes së procedurës së prokurimit; c) operatori ekonomik nuk ka paguar shuma të vogla 

tatimesh ose kontributesh të sigurimeve shoqërore deri në vlerën prej 10 000 lekësh; ç) 

operatori ekonomik është informuar për shumën e saktë që duhet të paguajë pas shkeljes së 

detyrimit të tij për të paguar taksat ose kontributet e sigurimeve shoqërore, në një kohë të tillë 

kur nuk ka pasur mundësi të marrë masat e nevojshme për shlyerjen e tyre, përpara skadimit 

të afatit për dorëzimin e kërkesës për pjesëmarrje/ofertës. 3. Çdo operator ekonomik 

skualifikohet nga pjesëmarrja në procedurën e prokurimit nëse është në një nga situatat e 

mëposhtme: a) autoriteti ose enti kontraktor provon se ka shkelje të detyrimeve të zbatueshme 

që lidhen me legjislacionin për mbrojtjen nga diskriminimi, legjislacionin mjedisor, social, të 

punës, në fuqi apo me marrëveshjet kolektive dhe aktet e së drejtës ndërkombëtare në lidhje me 

këto fusha, ku Republika e Shqipërisë është palë; b) operatori ekonomik ka falimentuar ose 

është subjekt i procedurave të falimentimit, kur asetet e tij administrohen nga një administrator 

falimentimi ose nga gjykata, kur ekziston një marrëveshje me kreditorët, kur veprimtaritë e tij 

të biznesit janë pezulluar ose ai ndodhet në një situatë të ngjashme që ka lindur nga një 

procedurë e ngjashme në zbatim të legjislacionit në fuqi, me përjashtim të rastit të parashikuar 

në nenin 47, pika 2, shkronja “ç”, të këtij ligji; c) operatori ekonomik është shpallur fajtor për 

shkelje të rëndë profesionale, për sa kohë që nuk është parashkruar, sipas legjislacionit në 

fuqi. ç) autoriteti ose enti kontraktor provon se operatori ekonomik ka lidhur marrëveshje me 

operatorë ekonomikë të tjerë që kanë si qëllim të shtrembërojnë konkurrencën; d) operatori 

ekonomik ndodhet në kushtet e konfliktit të interesit, sipas parashikimeve të legjislacionit në 

fuqi; dh) operatori ekonomik është tërhequr nga nënshkrimi i kontratës në një procedurë 

prokurimi të zhvilluar nga vetë autoriteti ose enti kontraktor. Ky kusht zbatohet brenda një viti 

kalendarik nga tërheqja; e) operatori ekonomik ka shfaqur mangësi të rëndësishme apo të 

vazhdueshme në përmbushjen e një kriteri thelbësor të një kontrate të mëparshme me një 

autoritet ose ent kontraktor apo një kontrate koncesionare që ka çuar në përfundimin e kësaj 

kontrate. ë) operatori ekonomik ka paraqitur deklarata të rreme në dhënien e informacionit të 

kërkuar për të vërtetuar mungesën e arsyeve për skualifikim ose për plotësimin e kritereve të 

përzgjedhjes, ka fshehur një informacion të tillë ose nuk është në gjendje të dorëzojë 

dokumentet provuese sipas kërkesave të përcaktuara në dokumentet e tenderit; f) autoriteti 

kontraktor ka informacion të provuar se operatori ekonomik ka marrë përsipër të ndikojë në 

mënyrë të gabuar procesin e vendimmarrjes së autoritetit ose entit kontraktor për të marrë 

informacion konfidencial, që mund t’i japë atij avantazh të padrejtë në procedurën e 

prokurimit, ose nga pakujdesia të japë informacione të gabuara që mund të kenë ndikim 

domethënës në vendimet që lidhen me përjashtimin, përzgjedhjen ose prokurimin. g) operatori 

ekonomik ka në cilësinë e anëtarit të organit të administrimit, drejtues ose mbikëqyrës i atij, 

aksionar ose ortak, ose me kompetenca përfaqësuese, vendimmarrjeje ose kontrolluese brenda 

tij persona të cilët janë /kanë qenë në këtë cilësi në një operator ekonomik  të përjashtuar nga 

e drejta për të fituar kontratat e prokurimit publik, koncesionit/partneritetit publik privat dhe 

ankandit publik, me vendim të Agjencisë së Prokurimit Publik, gjatë kohës që ky vendim është 

në fuqi. gj) operatori ekonomik nuk ka regjistruar pronarët përfitues në regjistrin e pronarëve 

përfitues, sipas parashikimeve të legjislacionit në fuqi. h) operatori ekonomik i regjistruar në 

regjistrin tregtar shqiptar nuk zbaton detyrimet që rrjedhin nga legjislacioni në fuqi për pagat 

bazë referuese për kategori profesioni për punonjësit e pajtuar në punë. Kategoritë e 

profesioneve përcaktohen me vendim të Këshillit të Ministrave, me propozim të ministrisë 

përgjegjëse për punën. 

 

III.1.5. Në nenin 77 të ligjit nr. 162/2020 “Për prokurimin publik”, i ndryshuar parashikohet 

shprehimisht se: “1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës.  

2. Për sa i përket përshtatshmërisë për të kryer një veprimtari profesionale, autoritetet ose 

entet kontraktore mund të kërkojnë që operatorët ekonomikë të regjistrohen në një nga 

regjistrat profesionalë ose tregtarë. Në procedurat e prokurimit për shërbime, ku është e 

nevojshme që operatorët ekonomikë të kenë një autorizim të veçantë ose të jenë anëtarë të një 

organizate të veçantë për të kryer shërbimin në fjalë në shtetin e tyre të origjinës, autoriteti ose 

enti kontraktor mund t'u kërkojë atyre të vërtetojnë se e kanë këtë autorizim ose anëtarësim.  

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm 

ekonomik dhe financiar për të zbatuar kontratën.  

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e tyre 

vjetore që të tregojnë raportet ndërmjet aktivit dhe pasivit.  

Xhiroja vjetore minimale që kërkohet nga operatorët ekonomikë nuk mund të tejkalojë dyfishin 

e vlerës së parashikuar të kontratës. Kur një kontratë ndahet në lote, ky nen zbatohet për çdo 

lot individual. Megjithatë, autoriteti ose enti kontraktor mund të përcaktojë xhiron vjetore 

minimale që u kërkohet operatorëve, duke iu referuar grupeve të loteve, në rast se ofertuesi i 

suksesshëm merr disa lote që duhet të zbatohen në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër.  

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi 

të përshtatshëm cilësie. Autoritetet ose entet kontraktore, në veçanti, mund të kërkojnë që 

operatorët ekonomikë të kenë një nivel të mjaftueshëm përvoje që vërtetohet nga referenca të 

përshtatshme nga kontratat e zbatuara në të shkuarën. Aftësia profesionale e operatorëve 

ekonomikë për të ofruar shërbimin, punën, mallin vlerësohet në lidhje me aftësitë organizative, 

reputacionin dhe besueshmërinë, përvojën e duhur, si dhe personelin e nevojshëm për të 

zbatuar kontratën, siç është përshkruar nga autoriteti ose enti kontraktor në njoftimin e objektit 

të kontratës. 

5. Autoritetet ose entet kontraktore përcaktojnë në njoftimin e kontratës ose në ftesën për 

shprehje interesi kriteret e përzgjedhjes, si dhe dokumentet konkrete që duhet të paraqesin 

operatorët ekonomikë për përmbushjen e këtyre kritereve.” 

 

Në nenin 82 “Formulari përmbledhës i vetëdeklarimit” pika 1 të ligjit nr. 162/2020 “Për 

prokurimin publik”, i ndryshuar, parashikohet shprehimisht : “1. Bashkë me dorëzimin e 

kërkesave për pjesëmarrje ose të ofertave, autoritetet ose entet kontraktore pranojnë si provë 

paraprake në vend të disa vërtetimeve të lëshuara nga autoritetet publike ose palë të treta, 

formularin përmbledhës të vetëdeklarimit, sipas parashikimeve të këtij ligji. Përmbajtja e këtij 

formulari përcaktohet në rregullat e prokurimit publik.”  

 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim të 

pikës 4 të këtij neni, vlerëson një ofertë të vlefshme vetëm nëse ajo është në përputhje me të 

gjitha kërkesat dhe specifikimet e përcaktuara në njoftimin e kontratës dhe në dokumentet e 

tenderit, pa rënë ndesh me përcaktimet e nenit 38 të këtij ligji....”  

 

III.1.6. Në nenin 26 “Formulari përmbledhës i vetëdeklarimit” të Vendimit Nr. 285 datë 

19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet se: “1. Bashkë me dorëzimin e kërkesave për pjesëmarrje ose të 

ofertave, autoriteti/enti kontraktor pranon si provë paraprake, në vend të disa vërtetimeve të 

lëshuara nga autoritetet publike ose palë të treta, formularin përmbledhës të vetëdeklarimit, 

sipas pёrcaktimit nё nenin 82, tё LPP-së, dhe nё kёto rregulla.  

2. Formulari pёrmbledhёs i vetёdeklarimit pёrmban informacion dhe deklarimin, si më poshtë 

vijon:  

a) operatori ekonomik është i regjistruar në regjistrin tregtar sipas legjislacionit të vendit ku 

ushtron aktivitetin ose sipas legjislacionit tё posaçёm, nё rastin e një organizate jofitimprurëse, 

ka në fushën e veprimtarisë objektin e prokurimit, dhe ka statusin aktiv;  

b) operatori ekonomik nuk është dënuar për asnjë nga veprat penale, të parashikuara në pikën 

1, të nenit 76, të LPP-së;  

c) personi/at në cilësinë e anëtarit të organit administrativ, drejtuesit ose mbikëqyrësit, 

aksionerit ose ortakut, ose qё ka kompetenca përfaqësuese, vendimmarrjeje ose kontrolluese 

brenda operatorit ekonomik, nuk ёshtё ose ka qenë i dënuar me vendim gjyqësor të formës së 

prerë për asnjë nga veprat penale, të përcaktuara në pikën 1, të nenit 76, të LPP-së;  

ç) operatori ekonomik nuk është shpallur fajtor për shkelje të rëndë profesionale, për sa kohë 

që nuk është parashkruar, sipas legjislacionit në fuqi;  

d) operatori ekonomik nuk është në proces falimentimi;  

dh) operatori ekonomik ka paguar të gjitha detyrimet për pagimin e taksave dhe tatimeve të 

kontributeve të sigurimeve shoqërore, sipas parashikimeve të pikës 2, të nenit 76, të LPP-së; 

e) operatori ekonomik ka shlyer të gjitha detyrimet e maturuara të energjisë elektrike, dhe 

përmbush kërkesat që rrjedhin nga legjislacioni i fushës në fuqi. Ky informacion kërkohet për 

operatorët ekonomikë, të cilët ushtrojnë veprimtarinë në territorin e Republikës së Shqipërisë;  

ë) operatori ekonomik nuk ndodhet në kushtet e konfliktit te interesit, sipas legjislacionit në 

fuqi;  

f) operatori ekonomik ushtron aktivitetin në zbatim të kërkesave ligjore të legjislacionit 

mjedisor, social dhe të punës;   

g) operatori ekonomik ka paraqitur ofertë të pavarur, sipas kërkesave të legjislacionit në fuqi; 

 gj) operatori ekonomik përmbush specifikimet teknike, sipas kërkesave të përcaktuara nga 

autoriteti/enti kontraktor;  

h) operatori ekonomik disponon fuqinë punëtore, të nevojshme për ekzekutimin e kontratës, 

sipas kërkesave të autoritetit/entit kontraktor (kur është rasti);  

i) operatori ekonomik disponon mjetet dhe makineritë e nevojshme për ekzekutimin e kontratës, 

sipas kërkesave të autoritetit/entit kontraktor, kur është rasti;  

j) informacion mbi subjektet, mbi kapacitetet e të cilave, operatori ekonomik do të mbështetet, 

nëse është rasti dhe nënkontraktorët e mundshëm, nëse është rasti;  

k) operatori ekonomik ushtron aktivitetin konform kërkesave të legjislacionit në fuqi;  

l) operatori ekonomik ka regjistruar pronarët përfitues në regjistrin e pronarëve përfitues, 

sipas parashikimeve të legjislacionit në fuqi;  

ll) operatori ekonomik i regjistruar në regjistrin tregtar shqiptar zbaton detyrimet që rrjedhin 

nga legjislacioni në fuqi për pagat bazë referuese për kategori profesioni për punonjësit e 

pajtuar në punë.  

3. Informacioni i pasqyruar në formularin e vetёdeklarimit, i cili gjendet në një bazë të 

dhënash, ku autoriteti/enti kontraktor mund tё aksesojё direkt këtë informacion dhe /ose 

dokumentin, duhet të shoqërohet me adresën përkatëse për këtë bazë të dhënash.  

4. Pёr pёrmbushjen e detyrimit sipas kёtij neni, operatorët ekonomikë mund të përdorin një 

formular vetëdeklarimi që është përdorur gjatë një procedure prokurimi të mëparshme, nëse 

informacioni që ajo përmban vazhdon të jetë i saktë dhe i vlefshëm.  

5. Operatorëve ekonomikë nuk u kërkohet të dorëzojnë dokumente mbështetëse, kur autoriteti 

ose enti kontraktor që ka dhënë kontratën ose ka lidhur marrëveshjen kuadër, i ka këto 

dokumente.  

6. Në procedurat e prokurimit me një fazë, përpara publikimit të njoftimit të fituesit dhe nisjes 

së afateve të ankimit, autoriteti/enti kontraktor i kërkon ofertuesit të kualifikuar, i pari 

dorëzimin e dokumenteve provuese të parashikuara në shkronjat “a”, “b”, “d”, “dh”, “e”, 

“h”, “i” dhe “j” të pikës 2 të këtij neni, si dhe dokumentet e tjera shoqëruese të ofertës, të 

dorëzuara në rrugë elektronike.  

Në procedurat e prokurimit me faza, ky dokumentacion i kërkohet të gjithë kandidatëve të 

kualifikuar në fazën e parë, përpara nisjes së afateve të ankimit. Ofertuesi i kualifikuar i pari, 

përpara publikimit të njoftimit të fituesit dhe nisjes së afateve të ankimit, duhet të dorëzojë 

dokumentat provuese, të cilat duhet të jenë në origjinal ose në kopje të njehsuara me 

origjinalin. Për dokumentat e ofertës, të ngarkuara në sistemin e prokurimit elektronik, 

ofertuesi i kualifikuar i pari duhet t’i paraqesë këto dokumenta në origjinal ose të njësuara me 

origjinalin. Gjithashtu, dokumentet provuese, që do të paraqiten për të provuar vetëdeklarimet 

e bëra, duhet të paraqiten në origjinal ose të njësuara me origjinalin dhe të provojnë gjendjen 

faktike të ofertuesit në kohën e ofertimit të tij . Autoriteti/enti kontraktor pranon njё dokument 

tё lёshuar nga i njёjti institucion ose palё e tretё dhe qё ka tё njёjtin informacion me atё tё 

paraqitur nё procedurёn e zhvilluar nё mёnyrё elektronike. Operatorët ekonomikë të huaj 

duhet të paraqesin dokumentet në formën e kërkuar nga legjislacioni në fuqi për njohjen e 

dokumentacionit tё lёshuar nё njё shtet tё huaj. Për dokumentet që nuk lëshohen në vendin e 

origjinës, operatorët ekonomikë duhet të vetëdeklarojnё kёtё fakt, pёrndryshe dokumentacioni 

do tё konsiderohet i paparaqitur.  

7.Në çdo rast, autoriteti/enti kontraktor ka të drejtë të kryejë verifikimet e nevojshme mbi 

vërtetësinë e informacionit të deklaruar nga operatori ekonomik si më sipër, ose t´i kёrkojё 

operatorit sqarime dhe dokumente mbështetëse për këto sqarime.” 

 

III.1.7. Referuar legjislacionit për prokurimin publik, operatorët ekonomikë janë të detyruar të 

përgatisin ofertat, në përputhje me kërkesat e përcaktuara në dokumentet e tenderit dhe ofertat 

që nuk përgatiten në përputhje me këto dokumente duhet të refuzohen si të papranueshme. 

Kriteret kualifikuese të përcaktuara nga autoriteti kontraktor, janë të detyrueshme për t’u 

përmbushur nga të gjithë ofertuesit ekonomikë pjesëmarrës në një procedurë prokurimi. 

Operatorët ekonomikë pjesëmarrës duhet të vërtetojnë se zotërojnë reputacionin, 

besueshmërinë, kapacitetet e konsideruara të nevojshme nga autoriteti kontraktor, për të 

zbatuar kontratën objekt-prokurimi. KPP sqaron, se në një procedurë prokurimi, subjekti i parë 

i interesuar është operatori ekonomik, i cili e përgatit ofertën e tij në përputhje me kuadrin 

ligjor në fuqi, dhe nga ana tjetër, është autoriteti kontraktor, i cili përzgjedh operatorin 

ekonomik që plotëson të gjitha kriteret e përcaktuara nga autoriteti kontraktor në dokumentet 

e tenderit, si dhe që ka përgatitur ofertën në përputhje me legjislacionin në fuqi. 

III.1.8. Në rastin konkret, nga verifikimi në SPE vihet re, se në përmbushje të kriterit më sipër 

operatori ekonomik ankimues ka dorëzuar formularin përmbledhës të vetëdeklarimit, të cilin 

në zbatim të parashikimeve ligjore në fuqi autoriteti/enti kontraktor e pranon si provë 

paraprake, në vend të disa vërtetimeve të lëshuara nga autoritetet publike ose palë të treta, dhe 

vetëm përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumenteve provuese të 

parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të nenit 26 të Vendimit 

Nr. 285 datë 19.05.2021 të Këshillit të Ministrave “Për miratimin e rregullave të prokurimit 

publik” i ndryshuar, si dhe dokumentet e tjera shoqëruese të ofertës, të dorëzuara në rrugë 

elektronike, duke i rezervuar në këtë mënyrë të drejtën autoritetit kontrator të kryejë verifikime 

në rast nevoje apo të dërgojë kërkesa për sqarim mbi dokumentacionin e paraqitur nga 

operatorët ekonomikë.  

III.1.9 Nisur nga arsyeja e skualifikimit se: “Në formularin përmbledhës të vetëdeklarimit është 

deklaruar Vertetim per Statusin aktiv Nr. T13387766, ,Vertetim per mos pasje deklarim 

falimenti mban datën 06.06.2025 , dhe vërtetimi i drejtorisë rajonale të tatimeve për pagim 

detyrimesh mban datën 16.06.2025”, si dhe nga verifikimi i formularit përmbledhës të 

vetëdeklarimit të dorëzuar në SPE nga operatori ekonomik ankimues Komisioni konstaton, se 

operatori ekonomik “Pepa Group” shpk ka deklaruar në formularin përmbledhës të 

vetëdeklarimit në përmbushje të pikës 1/a, 1/b dhe 1/dh të kritereve të përgjithshme të 

kualifikimit si vijon: “operatori ekonomik është i regjistruar në regjistrin tregtar sipas 

legjislacionit të vendimit ku ushtron aktivitetin, ose sipas legjislacionit të posaçëm në rastin e 

një organizate jofitimprurëse, ka në fushën e veprimtarisë objektin e prokurimit dhe ka statusin 

aktiv. Sqarime nëse vlerësohet e nevojshme: ‘adresën e uebi-it:qkb.gov.al. Autoriteti ose organi 

lëshues: Qendra Kombëtare e Biznesit. Lloji i dokumentit: ekstrakt historik i datës 06.06.2025, 

vërtetim për statusin aktiv nr. T13387766, datë 06.06.2025. 

Operatori ekonomik nuk është në proces falimentimi (statusi aktiv). Sqarime nëse vlerësohet e 

nevojshme: adresën e uebit:e-albania.al. Autoritetin ose organin lëshues: Drejtoria e 

Përgjithshme e tatimeve. Lloji i dokumentit: vërtetim për satusin aktiv nr. T13387766 datë 

06.06.2025, vërtetim për mospasje deklarim falimenti. 

Operatori ekonomik ka paguar të gjitha detyrimet për taksat dhe kontributet e sigurimeve 

shoqërore, sipas legjislacionit në fuqi, ose ndodhet në një nga rastet e parashikuara në nenin 

76/2 të LPP-së. Sqarime nëse vlerësohet e nevojshme: adresën e uebit: e-albania.al. Autoritetin 

ose organin lëshues: Drejtoria Rajonale e tatimeve DTM. Lloji i dokumentit: vërtetim tatimor, 

vërtetim për kontributet dhe listëpagesa për periudhën qershor 2025-korrik 2025-gusht 2025, 

shoqëruar me formularët e deklarimit të pagesave për sigurimet shoqërore dhe shëndetësore. 

Vërtetim i taksave vendore 

Nuk ka pagesa të pashlyera të taksave dhe kontributeve të sigurimeve shoqërore, taksave 

vendore sipas nipteve sekondare përkatëse, detyrime tatimore dhe nuk ndodhet në një prej 

kushteve të parashikuara në nenin 76/2 të LPP-së. 

Janë paguar detyrimet përkatëse të taksave dhe tarifave vendore të parashikuara në ligjin nr. 

9632, datë 30.10.2006 “Për sistemin e taksave vendore”, i ndryshuar, në të gjitha vendet ku 

kanë ushtruar apo ushtrojnë aktivitetin”. 

Referuar të dhënave të deklaruara nga operatori ekonomik në Formularin përmbledhës të 

vetëdeklarimit, Komisioni konstaton se, operatori ekonomik ka plotësuar të gjitha të dhënat e 

mundshme të kërkuara në dokumentet e tenderit. 

Akoma më tej nisur nga arsyeja e skualifikimit, Komisioni konstaton, se bazuar në materialet 

e fashikullit të shqyrtimit administrativ vihet re, se autoriteti kontraktor në asnjë koment nuk e 

ka shfaqur të nevojshme të kryejë verifikime apo të kërkojë sqarime nga operatori ekonomik 

në lidhje me dokumentacionin provues për përmbushjen e kritereve për kualifikim, pasi nëse 

do të ishim përballë një fakti të tillë është detyrim ligjor i subjektit ofertues të provojë me 

dokumentacion të plotë dhe në përputhje me kërkesat e autoritetit kontraktor plotësimin e 

kritereve të kërkuara në dokumentet e tenderit, pasi ofertat që nuk përgatiten në përputhje me 

këto dokumente duhet të refuzohen si të papranueshme. KPP sqaron, se në një procedurë 

prokurimi, subjekti i parë i interesuar është operatori ekonomik, i cili e përgatit ofertën e tij në 

përputhje me kuadrin ligjor në fuqi dhe nga ana tjetër, është autoriteti kontraktor, i cili 

përzgjedh operatorin ekonomik që plotëson të gjitha kriteret e përcaktuara nga autoriteti 

kontraktor në dokumentet e tenderit. Në këtë kuadër Komisioni gjykon, se operatori ekonomik 

ankimues në momentin e paraqitjes në SPE të formularit përmbledhës të vetëdeklarimit i ka 

përmbushur kriteret e pergjithshme për kualifikim pë këtë fazë të procedurës në përmbushje të 

pikës 1/a, 1/b dhe 1/dh të tyre në përputhje me legjislacion sektorial në fuqi për prokurimin 

publik.  

 

Sa më sipër pretendimi i operatorit ekonomik ankimues qëndron. 

 

 

III.2. Lidhur me pretendimin e operatorit ekonomik “Pepa Group” shpk për kundërshtimin e 

skualifikimit të tij me arsyetimin se: “[..] Në lidhje me pretendimin e Komisionit të Vlerësimit 

të Ofertave (KVO) të Bashkisë Shijak, se në formularin përmbledhës të vetëdeklarimit, Shtojca 

8, ìnuk është shënuar numër dhe datë e lidhjes së kontratës për punonjësit e thjeshtë, nuk është 

shënuar diplomë/certifikatë, numër kontrate për stafin mbështetës dhe nuk është shënuar 

numër identifikues i diplomës dhe numër kontrate pune për inxhinierëtî, theksojmë se ky 

vlerësim është i pabazuar në legjislacionin e prokurimit publik dhe në përmbajtjen faktike të 

Dokumenteve Standarde të Tenderit (DST). Sipas DST-së të miratuar nga vetë Autoriteti 

Kontraktor, në pikën 2.3.3, 2.3.4 dhe 2.3.5, kërkesat për deklarimin e stafit janë formuluar 

qartë dhe dallohen sipas kategorive të punonjësve (teknik, mbështetës dhe të thjeshtë). Në asnjë 

nga këto pika nuk kërkohet që për punonjësit e thjeshtë të deklarohet numër kontrate, datë 

lidhjeje apo diplomë/certifikatë në formularin përmbledhës të vetëdeklarimit (Shtojca 8). 

Madje, në pikën 2.3.5, për profesionet e listuara (hidraulikë, shoferë, automakinistë, 

eskavatoristë, punëtorë të thjeshtë, etj.), kërkesa për dokumentacion provues (kontrata pune, 

certifikata, leje drejtimi, DAP, etj.) është e lidhur me fazën pasuese të verifikimit të ofertuesit 

të kualifikuar, dhe jo me fazën e dorëzimit të ofertës. Vetë DST-ja citon qartësisht: ìKjo kërkesë 

përmbushet nëpërmjet paraqitjes nga operatorët ekonomikë të formularit përmbledhës të 

vetëdeklarimit sipas shtojcës përkatëse të DST-së, dhe dokumentacioni i kërkuar duhet të 

paraqitet nga ofertuesi i kualifikuar, i pari përpara publikimit të njoftimit të fituesit dhe fillimit 

të afateve të ankimimit.î Kjo dispozitë është detyrimisht interpretuese për Autoritetin 

Kontraktor, i cili nuk mund të kërkojë dokumentacion shtesë në fazën e ofertimit për elementë 

që ligjërisht paraqiten vetëm pas shpalljes së ofertuesit të kualifikuar.”, Komisioni i Prokurimit 

Publik vëren se,  

 

III.2.1 Në shtojcën 7 “Kriteret e veçanta të kualifikimit”, pikën 2.3.4, 2.3.5 dhe 2.3.6 të 

dokumentave të tenderit të ndryshuar autoriteti kontraktor ka kërkuar si vijon: 

 

2.3.4 Operatoret Ekonomike duhet te kene pjese te stafit teknik te shoqerise dhe te figuroje ne 

Licensen e kompanise si me poshte: 

- Inxhinier Ndërtimi    1 (nje))  Diplome Universitare 

- Inxhinier Hidroteknik    1 (nje)  Diplome Universitare 

- Inxhinier Mjedisi    1 (nje)   Diplome Universitare 

- Inxhinier Gjeodet/Topograf/Gjeomatik 1 (nje)   Diplome Universitare 

 

-Per stafin e mesiperm Operatori ekonomik duhet te paraqese dokumentacionin si me poshte: 

Kontratë pune e vlefshme, Diploma Universitare si dhe të figurojnë ne listepagesat e 

kompanise se minimalisht per 3 muajt e fundit te deklaruar. 

 

Shenim: Kjo kerkese permbushet nepermjet paraqitjes nga operatoret ekonomik te formularit 

permbledhes te vetedeklarimit sipas shtojces perkatese te DST-se dhe dokumentacioni i kerkuar 

duhet te paraqitet nga ofertuesi i kualifikuar, i pari perpara publikimit te njoftimit te fituesit 

dhe fillimit te afateve te ankimimit, ose nëse do të jetë nevoja për tu kërkuar sqarime nga AK.      

 

2.3.5.Krahas stafit teknik Operatoret Ekonomike duhet te kene te punesuar staf mbeshtetes si 

me poshte: 

- Punonjes Hidraulik                                  2 (dy)  Çertifikate trajnimi/Deshmi 

Profesionale 

- Shofer                     4 (gjashte)  Leje Drejtimidhe certifikate e Aftesise 

Profesionale (CAP) 

- Automakinist                                  2 (dy)  Deshmi e Aftesise Profesionale (DAP) 

- Eskavatorist                                                            3 (tre)  Deshmi e Aftesise Profesionale (DAP) 

- Buldozeriste            1 (nje)  Deshmi e Aftesise Profesionale 

(DAP) 

- Punetor   te thjeshte                                               16 (gjashtembedhjete )  

                  

- Operatori ekonomik duhet te paraqes per stafin e mesiperm: Kontratat individuale te 

punës, Diplome e shkolles mesme/ Deshmite profesionale/ Deshmi e Aftesise 

Profesionale (DAP)/ Leje Drejtimi certifikate e aftesise profesionale/Patente Manovrimi 

nga DPSHTRR.) sipas shenimeve pe`r cdo kategori te mesiperme si dhe stafi i mesiperm 

te figuroje ne listepagesat e shoqerise per 3 muajt e fundit te deklaruar . (Në rastin kur 

punonjësit eskavatorist, automakinist dhe shoferë janë të kontraktuar me kontratë pune 

(respektivisht për mjetet e marra me qera), nuk kërkohet të figurojnë në listpagesat e 

shoqërisë), 

 

V.O- Dokumentacioni (Diplomat/deshmite/certifikatat) qe nuk jane leshuar sipas legjislacionit 

perkates te arsimimit profesional do te konsiderohen jo  te sakta dhe behen shkak per veprime 

te metejshme sipas parashikimeve perkatese te ligjit te prokurimit publik. 

 

Per profesionet si me sipër, operatori ekonomik duhet te plotesoje tabelën si me poshtë: 

Nr. 

Emer 

Mbiemer i 

punonjesit 

Profesioni i 

punojesit ne 

certifikate/diplome 

Emri i Institucioni 

publik/privat 

leshues i 

certifikates/diplomes  

Numri indetifikues i 

certefikates/diplomes 

Nr NIPT - 

(Ne rast se 

leshuesi eshte 

institucion 

privat)  

1          

2          

……..          

 

Shenim: Kjo kerkese permbushet nepermjet paraqitjes nga operatoret ekonomik te formularit 

permbledhes te vetedeklarimit sipas shtojces perkatese te DST-se dhe tabeles se mesiperme, te 

cilat duhet te dorezohen ne fazen e ofertimit ne SPE. Ndersa dokumentacioni provues i kerkuar 

duhet te paraqitet nga ofertuesi i kualifikuar, i pari perpara publikimit te njoftimit te fituesit 

paraprak dhe fillimit te afateve te ankimimit. 

 

2.3.6 Operatoret Ekonomike duhet te kene ne stafin teknik ose mbeshtetes, te certifikuar te 

pakten: 

 

2.3.6/a -1 (nje) Punonjes i pajisur me çertifikate “Ekspert për ndihmën e parë dhe ndërhyrjen 

ndaj emergjencave”, e cila të jetë e lëshuar nga Kryqi i Kuq ose shoqeri të akredituara ose 

nga organizma ndërkombëtare akreditues të njohur nga Republika e Shqipërisë.  

Per te permbushur kete kriter OE duhet te paraqese kontrate pune, certifikaten perkatese si 

dhe duhet të jetë ne listëpagesat e shoqerise të paktën për periudhën 3 muajt e fundit te 

deklaruar. 

 

Për të dëshmuar përmbushjen e këtij kriteri, operatorët ekonomikë duhet të paraqesë: 

 Diplomë/certifikatë 

 Kontratë Pune të vlefshme 

 

 

III.2.2 Në shtojcën 8 “Formulari përmbledhës i vetëdeklarimit”, i dokumentave të tenderit  

autoriteti kontraktor ka kërkuar si vijon: 

Shtojca  8. 

                                        (Shtojcë për t’u paraqitur nga operatori ekonomik) 

                              FORMULARI PËRMBLEDHËS I VETËDEKLARIMIT 

I. Unë i nënshkruari ______________ në cilësinë e ________________të operatorit ekonomik 

 _________________________________________deklaroj nën përgjegjësinë time të plotë që:   

 

PJESA I:   A. INFORMACION NË LIDHJE ME OPERATORIN EKONOMIK 

 

Identifikimi Përgjigjja  

Emri i operatorit ekonomik: 

(Ju lutemi renditni të gjithë operatorët ekonomikë 

nëse jeni një BOE. Ju lutemi tregoni rolin e 

operatorit ekonomik në BOE) 

-------------------------------------------------- 

Numri NIPT/et: ----------------------------------------------------

- 

Adresa postare: 

Qyteti / qyteti; Kodi postar 

----------------------------------------------------

---- 

Përfaqësuesi (emri): ---------------------------------------------- 

Telefoni: ----------------------------------------------------

--- 

E-mail: ----------------------------------------------------

-------- 

 

B: DEKLARATË  

Për nënkontraktorët dhe subjektet në kapacitetet, e të cilave do të mbështetet Operatori Ekonomik 

(nëse është e zbatueshme) 

Në cilësinë e operatorit ekonomik, deklaroj nën përgjegjësinë time të plotë se: 

 Informacione për nënkontraktorin 

 Informacion mbi subjektet mbi kapacitetin, e të cilëve do të mbështetet operatori 

ekonomik 

 

Emri (at) e 

subjekteve  

NIPT-i  Lloji i kapacitetit për 

të cilin do të 

mbështetet operatori 

ekonomik  

 

Specifiko konkretisht 

kapacitetin/et 

    

    

    

 

 

Emri i 

nënkontrakto

rit të 

propozuar 

NIPT 

–i 

Përqindja e 

nënkontraktimit  

Mallrat/ shërbimet e lidhura me 

to për t’u nënkontraktuar  

    

    

    

 

Pjesa II: SHKAQET E PËRJASHTIMIT  

A: DEKLARATA PËR PËRMBUSHJEN E KRITEREVE TË PËRGJITHSHME TË KUALIFIKIMIT 

 

Deklarata 

Operatori ekonomik është i regjistruar në regjistrin tregtar sipas legjislacionit të vendit ku ushtron 

aktivitetin, ose sipas legjislacionit tё posaçёm nё rastin e një organizate jofitimprurëse, ka në fushën 

e veprimtarisë objektin e prokurimit, dhe ka statusin aktiv. 

Sqarime nëse vlerësohet e nevojshme _________________________________________________ 

Operatori ekonomik nuk është dënuar për ndonjë nga veprat penale të parashikuara në nenin 76/1 të 

LPP-së ose ka qenë i dënuar dhe ka kaluar një periudhë 5-vjeçare nga data e ekzekutimit të dënimit, 

nëse nuk është përcaktuar një periudhë tjetër nga gjykata, sipas parashikimeve të nenit 76 të LPP-së. 

Sqarime nëse vlerësohet e nevojshme _________________________________________________ 

Personi / personat në cilësinë e anëtarit të organit administrativ, drejtorit ose mbikëqyrësit, si 

aksionar ose si ortak, ka ose kompetenca përfaqësuese, vendimmarrëse ose kontrolluese brenda 

operatorit ekonomik, si më poshtë: 

 



 

28 

 

etj. 

nuk janë të dënuar me vendim gjyqësor të formës së prerë për ndonjë nga veprat penale të 

përcaktuara në nenin 76/1 të LPP-së ose kanë qenë i dënuar dhe ka kaluar një periudhë 5-vjeçare 

nga data e ekzekutimit të dënimit, nëse nuk është përcaktuar një periudhë tjetër nga gjykata, sipas 

parashikimeve të nenit 76 të LPP-së, etj. 

Sqarime nëse vlerësohet e nevojshme _________________________________________________ 

Operatori ekonomik nuk është shpallur fajtor për shkelje të rëndë profesionale, për sa kohë që nuk 

është parashkruar, sipas legjislacionit në fuqi 

Sqarime nëse vlerësohet e nevojshme _________________________________________________ 

Operatori ekonomik nuk është në proces falimentimi (statusi aktiv). 

Sqarime nëse vlerësohet e nevojshme _________________________________________________ 

Operatori Ekonomik ka paguar të gjitha detyrimet për taksat dhe kontributet e sigurimeve shoqërore, 

sipas legjislacionit në fuqi, ose ndodhet në një nga rastet e parashikuara në nenin 76/2 të LPP-së 

Sqarime nëse vlerësohet e nevojshme _________________________________________________ 

Operatori ekonomik ka paguar të gjitha detyrimet e energjisë elektrike, për të gjitha adresat e 

ushtrimit të aktivitetit, sipas legjislacionit përkatës në fuqi. 

Ky informacion kërkohet për operatorët ekonomikë, të cilët operojnë në territorin e Republikës së 

Shqipërisë. 

Sqarime nëse vlerësohet e nevojshme _________________________________________________ 

Operatori Ekonomik nuk ka shfaqur mangësi të rëndësishme apo të vazhdueshme në përmbushjen e 

një kriteri thelbësor të një kontrate të mëparshme me një autoritet ose ent kontraktor apo një kontrate 

koncesionare që ka çuar në përfundimin e kësaj kontrate. 

Sqarime nëse vlerësohet e nevojshme _________________________________________________ 

 

Operatori ekonomik ka regjistruar pronarët përfitues në regjistrin e pronarëve përfitues, sipas 

parashikimeve të legjislacionit në fuqi. 

Sqarime nëse vlerësohet e nevojshme _________________________________________________ 

Operatori ekonomik i regjistruar në regjistrin tregtar shqiptar zbaton detyrimet që rrjedhin nga 

legjislacioni në fuqi për pagat bazë referuese për kategori profesioni për punonjësit e pajtuar në punë. 

Sqarime nëse vlerësohet e nevojshme _________________________________________________ 

Operatori ekonomik nuk është në listën e operatorëve ekonomikë të ndaluar për të fituar kontrata 

publike në përputhje me nenin 78 të LPP-së. 

Operatori ekonomik nuk ka në cilësinë e anëtarit të organit të administrimit, drejtues ose mbikëqyrës 

i atij, aksionar ose ortak, ose me kompetenca përfaqësuese, vendimmarrjeje ose kontrolluese brenda 

tij persona të cilët janë /kanë qenë në këtë cilësi në një operator ekonomik të përjashtuar nga e drejta 

për të fituar kontrata  publike, me vendim të Agjencisë së Prokurimit Publik, gjatë kohës që ky vendim 

është në fuqi. 

Sqarime nëse vlerësohet e nevojshme _________________________________________________ 

Operatori ekonomik ushtron aktivitetin e tij në zbatimin e kërkesave ligjore në fuqi. 

Sqarime nëse vlerësohet e nevojshme _________________________________________________ 

 

 

B: DEKLARATA  

Për Dorëzimin e Ofertave të Pavarura 

Në cilësinë e përfaqësuesit të operatorit ekonomik, Deklaroj Se: 

 

Jam në dijeni të pasojave që vinë ndaj meje lidhur me këtë Deklaratë, në respektim të ligjit nr. 

9121/2003, “Për mbrojtjen e konkurrencës” dhe ligjit nr. 162/2020, “Për prokurimin publik”, 

të ndryshuar. 

 

Kam përgatitur ofertën në mënyrë të pavarur, pa bërë marrëveshje apo pa rënë dakord me 

asnjë konkurrent tjetër2.  

                                                
2 Për qëllim të kësaj deklarate dhe ofertës së paraqitur, fjala “konkurrentë” nënkupton çdo operator tjetër ekonomik, të 

ndryshëm  nga Ofertuesi, të paraqitur ose jo si bashkim operatorësh ekonomik, që: a) paraqesin një ofertë në përgjigje të 

Njoftimit të Kontratës dhe/ose të Ftesës për Ofertë, të bërë nga Autoriteti Kontraktor; b) është një ofertues i mundshëm, i cili 

bazuar në kualifikimin, aftësitë ose përvojat e tij, mundet të dorëzojë një ofertë në përgjigje, të Njoftimit të Kontratës dhe/ose 

të Ftesës për Ofertë. 

Në veçanti, pa kufizuar si më lart, nuk kam pasur kontratë apo marrëveshje me ndonjë 

konkurrent me qëllim cënimin e konkurrencën, në lidhje me: 

 

çmimet;  

metodat, faktorët ose formulat e përdorura për llogaritjen e çmimit; 

qëllimin apo vendimin për të paraqitur apo jo një ofertë; ose, 

paraqitjen e një oferte që nuk i plotëson specifikimet e kërkesës për ofertë. 

 

Nuk kam pasur marrëveshje apo kontrata me ndonjë konkurrent, me qëllim cënimin e 

konkurrencës, në lidhje me cilësinë, sasinë, specifikimet apo dërgesa të veçanta të produkteve 

apo shërbimeve të cilat lidhen me prokurimin në fjalë. 

 

Kushtet e ofertës nuk u janë bërë të njohura dhe as nuk do t’u bëhen të njohura, me qëllim 

cënimin e konkurrencës, në çdo mënyrë qoftë, konkurrentëve të tjerë, para datës dhe kohës së 

hapjes zyrtare të ofertave, shpalljes fitues dhe lidhjes së kontratës, vetëm nëse kërkohet me ligj. 

 

  

 

C: DEKLARATA MBI KONFLIKTIN E INTERESIT 

Deklarata 

Në cilësinë e operatorit ekonomik, ne deklarojmë se jemi të vetëdijshëm për sa vijon: 

Konflikti i interesit është një situatë e konfliktit midis detyrës publike dhe interesit privat të një 

zyrtari, në të cilën ai / ajo ka interesa private direkte ose indirekte që ndikojnë, ose që mund të 

ndikojë ose që duket se ndikojnë në kryerjen e padrejtë të detyrave dhe detyrimeve publike. 

Në përputhje me nenin 21, paragrafi 1, Ligji Nr. 9367, datë 07.04.2005, kategoritë e zyrtarëve 

siç parashikohen në Kapitullin III, Seksioni II, që janë absolutisht të ndaluara të përfitojnë 

drejtpërdrejt ose indirekt nga nënshkrimi i kontratave midis një pale dhe institucionit publik 

janë: 

Presidenti i Republikës, Kryeministri, Zëvendës Kryeministri, Ministrat, ose 

Zëvendësministrat, Deputetët, Gjyqtarët e Gjykatës Kushtetuese, Gjyqtarët e Gjykatës së 

Lartë, Kreu i Kontrollit të Lartë të Shtetit, Prokurori i Përgjithshëm, Gjyqtarët dhe Prokurorët 

në nivelin e Gjykatës së Shkallës së Parë dhe Gjykatës së Apelit, Avokati i Popullit, Anëtarët e 

Komisionit Qendror të Zgjedhjeve, Anëtarët e Këshillit të Lartë të Drejtësisë, Inspektori i 

Përgjithshëm i Inspektoratit të Lartë të Deklarimit dhe Kontrollit të Pasurive dhe Konfliktit të 

Interesit, Anëtarët e Enteve Rregullatore (Këshilli Mbikëqyrës i Bankës së Shqipërisë, 

përfshirë Guvernatorin dhe Zëvendësguvernatorin; konkurrenca; telekomunikacioni; energjia 

elektrike; furnizimi me ujë; sigurimi; bonot; autoritetet e medias), sekretarët e përgjithshëm të 

institucioneve qendrore si dhe çdo zyrtar publik në çdo institucion publik pozicioni i të cilit 

është i barabartë me atë të Drejtori i Përgjithshëm, drejtuesit e organeve të administratës 

publike që nuk janë pjesë e shërbimit civil. 

 

Për nëpunësit civilë të nivelit të mesëm, sipas nenit 31 dhe zyrtarët sipas nenit 32 të kreut III, 

seksionit 2 të këtij ligji, ndalimi në paragrafin 1 të këtij neni, për shkak të interesave private të 

zyrtarit, siç përcaktohet këtu të zbatohet vetëm në rast të lidhjes së kontratave brenda fushës 

dhe territorit të institucionit dhe juridiksionit të institucionit, ku punon zyrtari. Ky ndalim do 

të zbatohet edhe kur pala në kontratë është një institucion varësie. 

Kur zyrtari është kryetar bashkie ose nënkryetar i një bashkie ose komune, ose kryetar i një 

këshilli rajonal, anëtar i këshillit përkatës, ose një zyrtar i lartë i menaxhimit të një njësie të 

qeverisjes vendore, ndalimi për shkak të interesave private të zyrtarit, specifikuar këtu, do të 

zbatohet vetëm në rastin e lidhjes së kontratave, nëse ka, me bashkinë, komunën ose rajonin 

ku zyrtari ushtron një detyrë të tillë. Ky ndalim do të zbatohet gjithashtu kur pala në kontratë 

është një institucion publik në varësi të kësaj njësie (neni 21, paragrafi 2, Ligji Nr. 9367, datë 

07.04.2005). 

Ndalimet e parashikuara në nenin 21, paragrafët 1, 2 të Ligjit Nr. 9367, datë 07.04.2005, me 

përjashtimet përkatëse, do të zbatohen në të njëjtën masë edhe për personat e lidhur me 

zyrtarin, d.m.th. bashkëshortin, bashkëjetuesin, fëmijët madhorë e prindërit e zyrtarit dhe të 

bashkëshortit dhe bashkëjetuesit. 

Unë jam në dijeni të kërkesave dhe ndalimeve të parashikuara në Ligjin Nr. 9367, datë 

07.04.2005 "Për Parandalimin e Konfliktit të Interesit në Ushtrimin e Funksioneve Publike", të 

ndryshuar, dhe aktet nënligjore të miratuara në bazë të tij nga Inspektorati i Lartë i Deklarimi 

dhe Kontrolli i Pasurive, si dhe Ligjit Nr. 162/2020, datë 23.12.2020 "Për Prokurimin Publik". 

Në përputhje me to, unë deklaroj këtu se asnjë zyrtar publik, siç përcaktohet në Kapitullin III, 

Seksioni II të Ligjit Nr. 9367, datë 07.04.2005, dhe në këtë deklaratë, nuk ka ndonjë interes privat, 

direkt ose indirekt, me personin juridik që unë përfaqësoj këtu. 

 

D: DEKLARATA “Për zbatimin e dispozitave ligjore në marrëdhëniet e punës” 

Deklarata  

Në cilësinë e operatorit ekonomik, deklaroj nën përgjegjësinë time se: 

 

 Operatori ekonomik ________________________garanton mbrojtjen e të drejtës së 

punësimit dhe profesionit nga çdo formë diskriminimi, të parashikuar nga legjislacioni i 

punës në fuqi. 

 

 Operatori ekonomik___________________lidh me punëmarrësit kontratat përkatëse të 

punës dhe garanton masat në drejtim të sigurisë dhe shëndetit në punë për të Gjithë dhe, në 

mënyrë të veçantë, për grupet e rrezikuara, bazuar në legjislacionin e punës në fuqi. 

 

 Operatori ekonomik ________________nuk ka masë Ligjore në fuqi, të vendosur nga 

Inspektoriati Shtetëror i Punës dhe Shërbimeve Shoqërore (ISHPSHSH). Në rastet kur janë 

konstatuar shkelje ligjore, operatori ekonomik ka marrë masat e nevojshme për adresimin e 

tyre, brenda afateve të përcaktuara nga ISHPSHSH. 

 

Sqarime nëse vlerësohet e nevojshme 

_________________________________________________ 

 

Pjesa III: Kriteret e Përzgjedhjes/Kualifikimit  

A: DEKLARATË  

“Per permbushjen e specifikimeve teknike dhe grafikut e realizimit të objektit të kontratës”  

Deklarata Përgjigje  

Në cilësinë e operatorit ekonomik, ne 

deklarojmë se plotësojnë të gjitha specifikimet 

teknike, siç udhëzohet në dokumentet e tenderit, 

dhe këtë e provojmë përmes certifikatave dhe 

dokumenteve të paraqitura me këtë deklaratë 

(nëse kërkohet nga Autoriteti/Enti Kontraktor), 

dhe marrim përsipër të realizojmë objektin në 

përputhje me preventivin e punimeve dhe 

grafikun e zbatimit të punimeve të përcaktuar 

nga Autoriteti/Enti kontraktor. 

Po [   ]   Jo [   ] 

 

B: DEKLARATË “Për disponimin e punonjësve të nevojshëm për realizimin e punimeve objekt kontrate” 

Deklarata Përgjigje 

Në cilësinë e operatorit ekonomik, deklaroj nën 

përgjegjësinë time se: 

Unë kam punonjësit e nevojshëm siç 

përcaktohet në dokumentet e tenderit, dhe e 

vërtetoj këtë me dokumentacionin përkatës, të 

Punonjës 

Po [   ]   Jo [   ] 

Nëse, po, numri i punonjësve  

cilin do ta paraqes në kopje origjinale ose të 

noterizuar, nëse fitoj, ose nëse më kërkohen 

sqarime nga autoriteti/enti kontraktor. 

 

Gjithashtu, disponoj personelin kryesor të 

poshtëshënuar, sipas profileve 

(profesioneve/kualifikimeve) përkatese: 

4. Z

._________________________,me 

profesion_______________, i punësuar pranë 

shoqërisë sonë, në rolin e 

___________________, 

5. Z

. _________________________,me 

profesion_______________, i punësuar pranë 

shoqërisë sonë, në rolin e 

___________________, 

6. Z

._________________________,me 

profesion_______________, i punësuar pranë 

shoqërisë sonë, në rolin e 

___________________, 

Makineri e mjete 

Po [   ]   Jo [   ] 

Nëse, po, të listohen me të dhënat konkrete 

 

C: DEKLARATË  

“PËR DISPONIMIN E MJETEVE/PAJISJE/MAKINERIVE TË NEVOJSHME  

PËR REALIZIMIN E PUNIMEVE OBJEKT KONTRATE” 

 

Në cilësinë e operatorit ekonomik, deklaroj nën përgjegjësinë time se, kam në dispozicion dhe/ose do te me vihen 

ne dispozicion mjetet, pajisjet teknike dhe asetet e tjera fizike për të realizuar këtë kontratën, si me poshte: 

 

  Në pronësi   

Lloji i Mjetit Targa Nr. Lejes 

qarkullimit 

Nr. Shasisë Të tjera 

1     

2     

3     

4     

5     

  Me qira    

Lloji i 

Mjetit 

Targa  

e 

mjetit 

Nr. Lejes 

qarkullimit 

të mjetit 

Nr. 

Shasisë 

së mjetit 

Nr. Kont së 

qerasë 

(noterisë) 

Afati i kontratës 

qerasë(data e 

fillimit dhe 

mbarimit) 

1      

2      

3      

4      

5      

6      

 

 

  Kontratë furnizimi   

Materiali/prod

ukti për të 

cilin paraqitet 

kontrata e  

furnizimit 

Nr. Kont së 

furnizimit 

(noterisë) 

Afati i kontratës 

furnizimit (data e 

fillimit dhe 

mbarimit) 

Të tjera  

1.     

2     

3     

4     

 

D. Deklaratë mbi Mosangazhimin e Kapaciteteve Teknike në Kontrata Te Tjera  

Deklarata  

Në cilësinë e operatorit ekonomik, deklaroj nën përgjegjësinë time se: 

Mjetet/pajisjet/makineritë e deklaruara në këtë procedurë prokurimi, pavarësisht formës së 

disponimit të tyre, do të jene ne dispozicion gjatë zbatimit të kontratës sipas grafikut te 

punimeve. 

 

Nëse kërkohet, stafi teknik i poshtëshënuar: 

Z.  _________________________,me profesion_______________, i punësuar pranë shoqërisë 

sonë, në rolin e ___________________, 

etj ., 

i deklaruar në këtë procedurë prokurimi, nuk është i angazhuar në asnjë kontratë apo 

punëmarrje tjetër publike, që bie ndesh me legjislacionin e fushës së ndërtimit, dhe do të 

angazhohet vetëm për realizimin e këtij objekti. 

 

Emri, Mbiemri_______________ 

Firma ______________________ 

Vula________________________ 

Data e dorëzimit të deklaratës ________________       

 
 

 

Ju lutemi sigurohuni që: 

 

- Secili pjesëmarrës i renditur në një bashkim operatorësh ekonomikë të paraqesë një 

Formular të veçantë të Vetëdeklarimit. 

 

- Në rast se, operatori ekonomik ofertues do të mbështetet në kapacitetet e subjekteve të 

tjera, një Formular i veçantë i Vetëdeklarimit duhet të paraqitet edhe nga subjekti 

mbështetës. 

 

- Çdo vetdeklarim i pavërtetë/pasaktë nga ana e operatorëve ekonomikë jo vetëm që përbën 

shkak për skualifikimin nga procedura konkrete, por përbën shkak edhe për 

përjashtimin e tyre nga e drejta për të fituar kontrata publike deri në 3 vjet, sipas 

parashikimeve të ligjit për prokurimin publik. 

 

- Operatorët ekonomikë që ofertojnë në procedurat e prokurimit të vetdeklarojnë në çdo 

rast informacionin e saktë që i korrespondon gjendjes së tyre faktike. 

 

Në çdo rast, autoriteti/enti kontraktor ka të drejtë të kryejë verifikimet e nevojshme për 

vërtetësinë e informacionit të deklaruar nga operatori ekonomik për sa më sipër 

- Në procedurat e prokurimit me një fazë, përpara publikimit të njoftimit të fituesit dhe 

nisjes së afateve të ankimit, autoriteti/enti kontraktor i kërkon ofertuesit te 

kualifikuar i pari që të dorëzojë dokumentet provuese për vetëdeklarimet në 

formularin përmbledhës të vetëdeklarimit, si dhe dokumentet e paraqitura si pjesë e 

ofertës në rrugë elektronike.  

- Në procedurat e prokurimit me faza, ky dokumentacion i kërkohet të gjithë 

kandidatëve të kualifikuar në fazën e parë, përpara nisjes së afateve të ankimit. 

- Ofertuesi i kualifikuar i pari, si dhe kandidatet e kualifikuar ne fazën e parë, përpara 

publikimit të njoftimit të fituesit dhe nisjes së afateve të ankimit, për dokumentat e 

ofertës të ngarkuara në Sistemin e Prokurimit Elektronik duhet të dorëzojnë 

dokumentat provuese, të cilat duhet të jenë në origjinal ose në kopje të njësuara.  

- Ndërsa, dokumentet provuese, që do të paraqiten për të provuar vetëdeklarimet e 

bëra, duhet të paraqiten në origjinal ose të njësuara me origjinalin dhe të provojnë 

gjendjen faktike të ofertuesit në kohën e ofertimit të tij. 

- Informacioni i pasqyruar në formularin e vetёdeklarimit, i cili gjendet në një bazë të 

dhënash, ku autoriteti/enti kontraktor mund tё aksesojё direkt këtë informacion dhe 

/ose dokumentin, duhet të shoqërohet me adresën përkatëse për këtë bazë të dhënash. 

 

 

III.2.3 Në përmbushje të kriterit të sipërpërmendur operatori ekonomik “Pepa Group” SHPK 

ka dorëzuar në SPE: 

 

- Formularin përmbledhës të vetëdeklarimit të nënshkruar dhe vulosur. 

- Dokumentin “Deklaratë”, ku ka deklaruar punonjësit sipas pikës 2.3.5 të kritereve të 

veçanta të kualifikimit. 

 

III.2.4. Në nenin 2 “Qëllimi i ligjit” të ligjit nr. 162/2021 “Për prokurimin publik”, i ndryshuar 

parashikohet se: “Qëllim i këtij ligji është:  

a) të rrisë efiçencën dhe efikasitetin në procedurat e prokurimit publik;  

b) të sigurojë mirëpërdorim të fondeve publike dhe të ulë shpenzimet procedurale;  

c) të nxisë pjesëmarrjen e operatorëve ekonomikë në procedurat e prokurimit publik;  

ç) të nxisë konkurrencën ndërmjet operatorëve ekonomikë;  

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik;  

dh) të sigurojë integritet, besim publik dhe transparencë në procedurat e prokurimit publik”. 

 

III.2.5. Në nenin 3 “Parime të përgjithshme” të ligjit nr. 162/2021 “Për prokurimin publik”, i 

ndryshuar parashikohet se: “1.Autoritetet dhe entet kontraktore garantojnë trajtim të barabartë 

dhe  jodiskriminues për operatorët ekonomikë, si dhe veprojnë me transparencë e në mënyrë 

proporcionale.  

2. Autoritetet dhe entet kontraktore nuk duhet të shmangin fushën e zbatimit të këtij ligji ose të 

ngushtojnë në mënyrë artificiale konkurrencën. Konkurrenca konsiderohet se është ngushtuar 

artificialisht kur prokurimi përgatitet me qëllimin për të favorizuar ose dëmtuar në mënyrë të 

padrejtë operatorë ekonomikë të caktuar.  

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën”. 

 

III.2.6. Në nenin 77 të Ligjit Nr. 162/2020 “Për Prokurimin Publik”, të ndryshuar, parashikohet 

shprehimisht se: “1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale. Kërkesat kufizohen vetëm në ato që janë të përshtatshme 

për të garantuar që një kandidat ose ofertues të ketë kapacitetet juridike, financiare dhe aftësitë 

teknike e profesionale për të zbatuar kontratën që do të jepet. Të gjitha kërkesat duhet të kenë 

lidhje dhe të jenë proporcionale me objektin e kontratës.  

2. Për sa i përket përshtatshmërisë për të kryer një veprimtari profesionale, autoritetet ose 

entet kontraktore mund të kërkojnë që operatorët ekonomikë të regjistrohen në një nga 

regjistrat profesionalë ose tregtarë. Në procedurat e prokurimit për shërbime, ku është e 

nevojshme që operatorët ekonomikë të kenë një autorizim të veçantë ose të jenë anëtarë të një 

organizate të veçantë për të kryer shërbimin në fjalë në shtetin e tyre të origjinës, autoriteti ose 

enti kontraktor mund t'u kërkojë atyre të vërtetojnë se e kanë këtë autorizim ose anëtarësim.  

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm 

ekonomik dhe financiar për të zbatuar kontratën. Për këtë qëllim autoritetet ose entet 

kontraktore mund të kërkojnë në veçanti që operatorët ekonomikë të kenë një xhiro vjetore 

minimale të caktuar. Gjithashtu, autoritetet ose entet kontraktore mund të kërkojnë që 

operatorët ekonomikë të japin informacione në bilancet e tyre vjetore që të tregojnë raportet 

ndërmjet aktivit dhe pasivit. Xhiroja vjetore minimale që kërkohet nga operatorët ekonomikë 

nuk mund të tejkalojë dyfishin e vlerës së parashikuar të kontratës. Kur një kontratë ndahet në 

lote, ky nen zbatohet për çdo lot individual. Megjithatë, autoriteti ose enti kontraktor mund të 

përcaktojë xhiron vjetore minimale që u kërkohet operatorëve, duke iu referuar grupeve të 

loteve, në rast se ofertuesi i suksesshëm merr disa lote që duhet të zbatohen në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi 

të përshtatshëm cilësie. Autoritetet ose entet kontraktore, në veçanti, mund të kërkojnë që 

operatorët ekonomikë të kenë një nivel të mjaftueshëm përvoje që vërtetohet nga referenca të 

përshtatshme nga kontratat e zbatuara në të shkuarën. Aftësia profesionale e operatorëve 

ekonomikë për të ofruar shërbimin, punën, mallin vlerësohet në lidhje me aftësitë organizative, 

reputacionin dhe besueshmërinë, përvojën e duhur, si dhe personelin e nevojshëm për të 

zbatuar kontratën, siç është përshkruar nga autoriteti ose enti kontraktor në njoftimin e objektit 

të kontratës. 5. Autoritetet ose entet kontraktore përcaktojnë në njoftimin e kontratës ose në 

ftesën për shprehje interesi kriteret e përzgjedhjes, si dhe dokumentet konkrete që duhet të 

paraqesin operatorët ekonomikë për përmbushjen e këtyre kritereve.” 

 

III.2.7. Në pikat 1 dhe 2 të nenit 82 “Formulari përmbledhës i vetëdeklarimit”, të ligjit nr. 

162/2020 “Për prokurimin publik” i ndryshuar përcaktohet se: “1. Bashkë me dorëzimin e 

kërkesave për pjesëmarrje ose të ofertave, autoritetet ose entet kontraktore pranojnë si provë 

paraprake në vend të disa vërtetimeve të lëshuara nga autoritetet publike ose palë të treta, 

formularin përmbledhës të vetëdeklarimit, sipas parashikimeve të këtij ligji. Përmbajtja e këtij 

formulari përcaktohet në rregullat e prokurimit publik. Kur autoriteti ose enti kontraktor mund 

t'i marrë dokumentet mbështetëse duke u futur direkt në një bazë të aksesueshme të dhënash 

shtetërore, në formularin përmbledhës të vetëdeklarimit përcaktohet edhe informacioni që 

kërkohet për këtë qëllim, siç është adresa në internet e bazës të të dhënave, çdo e dhënë 

identifikimi dhe, sipas rastit, në deklaratën e nevojshme për dhënien e pëlqimit. Operatorët 

ekonomikë mund të përdorin një formular vetëdeklarimi që është përdorur gjatë një procedure 

prokurimi të mëparshme, nëse informacioni që ajo përmban vazhdon të jetë i saktë dhe i 

vlefshëm.  3. Në çdo kohë gjatë procedurës, autoriteti ose enti kontraktor mund t'u kërkojë 

ofertuesve dhe kandidatëve sqarime dhe dokumente mbështetëse për këto sqarime, kur kjo është 

e nevojshme për të garantuar zbatimin korrekt të procedurës.  

 

III.2.8. Në nenin 26 pika 2 dhe 6 të VKM nr. 285 datë 19.05.2021 “Për miratimin e rregullave 

të prokurimi publik” i ndryshuar, parashikohet se:  

“2. Formulari pёrmbledhёs i vetёdeklarimit përmban informacion dhe deklarimin, si më poshtë 

vijon:  

a) operatori ekonomik është i regjistruar në regjistrin tregtar sipas legjislacionit të vendit ku 

ushtron aktivitetin ose sipas legjislacionit tё posaçёm, nё rastin e një organizate jofitimprurëse, 

ka në fushën e veprimtarisë objektin e prokurimit, dhe ka statusin aktiv;  

b) operatori ekonomik nuk është dënuar për asnjë nga veprat penale, të parashikuara në pikën 

1, të nenit 76, të LPP-së;  

c) personi/at në cilësinë e anëtarit të organit administrativ, drejtuesit ose mbikëqyrësit, 

aksionerit ose ortakut, ose qё ka kompetenca përfaqësuese, vendimmarrjeje ose kontrolluese 

brenda operatorit ekonomik, nuk ёshtё ose ka qenë i dënuar me vendim gjyqësor të formës së 

prerë për asnjë nga veprat penale, të përcaktuara në pikën 1, të nenit 76, të LPP-së;  

ç) operatori ekonomik nuk është shpallur fajtor për shkelje të rëndë profesionale, për sa kohë 

që nuk është parashkruar, sipas legjislacionit në fuqi;  

d) operatori ekonomik nuk është në proces falimentimi;  

dh) operatori ekonomik ka paguar të gjitha detyrimet për pagimin e taksave dhe tatimeve të 

kontributeve të sigurimeve shoqërore, sipas parashikimeve të pikës 2, të nenit 76, të LPP-së; 

e) operatori ekonomik ka shlyer të gjitha detyrimet e maturuara të energjisë elektrike, dhe 

përmbush kërkesat që rrjedhin nga legjislacioni i fushës në fuqi. Ky informacion kërkohet për 

operatorët ekonomikë, të cilët ushtrojnë veprimtarinë në territorin e Republikës së Shqipërisë;  

ë) operatori ekonomik nuk ndodhet në kushtet e konfliktit të interesit, sipas legjislacionit në 

fuqi;  

f) operatori ekonomik ushtron aktivitetin në zbatim të kërkesave ligjore të legjislacionit 

mjedisor, social dhe të punës;  

g) operatori ekonomik ka paraqitur ofertë të pavarur, sipas kërkesave të legjislacionit në fuqi;  

gj) operatori ekonomik përmbush specifikimet teknike, sipas kërkesave të përcaktuara nga 

autoriteti/enti kontraktor;  

h) operatori ekonomik disponon fuqinë punëtore, të nevojshme për ekzekutimin e kontratës, 

sipas kërkesave të autoritetit/entit kontraktor (kur është rasti);  

i) operatori ekonomik disponon mjetet dhe makineritë e nevojshme për ekzekutimin e kontratës, 

sipas kërkesave të autoritetit/entit kontraktor, kur është rasti;  

j) informacion mbi subjektet, mbi kapacitetet e të cilave, operatori ekonomik do të mbështetet, 

nëse është rasti dhe nënkontraktorët e mundshëm, nëse është rasti;  

k) operatori ekonomik ushtron aktivitetin konform kërkesave të legjislacionit në fuqi;  

l) operatori ekonomik ka regjistruar pronarët përfitues në regjistrin e pronarëve përfitues, 

sipas parashikimeve të legjislacionit në fuqi;  

ll)operatori ekonomik i regjistruar në regjistrin tregtar shqiptar zbaton detyrimet që rrjedhin 

nga legjislacioni në fuqi për pagat bazë referuese për kategori profesioni për punonjësit e 

pajtuar në punë. 

6. Në procedurat e prokurimit me një fazë, përpara publikimit të njoftimit të fituesit dhe nisjes 

së afateve të ankimit, autoriteti/enti kontraktor i kërkon ofertuesit të kualifikuar, i pari 

dorëzimin e dokumenteve provuese të parashikuara në shkronjat “a”, “b”, “d”, “dh”, “e”, 

“h”, “i” dhe “j” të pikës 2 të këtij neni, si dhe dokumentet e tjera shoqëruese të ofertës, të 

dorëzuara në rrugë elektronike. Në procedurat e prokurimit me faza, ky dokumentacion i 

kërkohet të gjithë kandidatëve të kualifikuar në fazën e parë, përpara nisjes së afateve të 

ankimit.  

Ofertuesi i kualifikuar i pari, përpara publikimit të njoftimit të fituesit dhe nisjes së afateve të 

ankimit, duhet të dorëzojë dokumentet provuese, të cilat duhet të jenë në origjinal ose në kopje 

të njehsuara me origjinalin. Për dokumentet e ofertës, të ngarkuara në sistemin e prokurimit 

elektronik, ofertuesi i kualifikuar i pari duhet t’i paraqesë këto dokumenta në origjinal ose të 

njësuara me origjinalin. Gjithashtu, dokumentet provuese, që do të paraqiten për të provuar 

vetëdeklarimet e bëra, duhet të paraqiten në origjinal ose të njësuara me origjinalin dhe të 

provojnë gjendjen faktike të ofertuesit në kohën e ofertimit të tij. Autoriteti/enti kontraktor 

pranon njё dokument tё lёshuar nga i njёjti institucion ose palё e tretё dhe qё ka tё njёjtin 

informacion me atё tё paraqitur nё procedurёn e zhvilluar nё mёnyrё elektronike. Operatorët 

ekonomikë të huaj duhet të paraqesin dokumentet në formën e kërkuar nga legjislacioni në fuqi 

për njohjen e dokumentacionit tё lёshuar nё njё shtet tё huaj. Për dokumentet që nuk lëshohen 

në vendin e origjinës, operatorët ekonomikë duhet të vetëdeklarojnё kёtё fakt, pёrndryshe 

dokumentacioni do tё konsiderohet i paparaqitur.” 

 

III.2.9. Referuar frymës së legjislacionit për prokurimin publik, vendosja e kritereve të veçanta 

për kualifikim ka si synim kryesor që t’i shërbejë autoritetit kontraktor për njohjen e gjendjes 

dhe kapaciteteve të operatorëve ekonomikë, të cilët, nëpërmjet dokumentacionit të paraqitur 

duhet të vërtetojnë se zotërojnë kualifikimet e nevojshme teknike, profesionale, kapacitetet 

ekonomike, financiare dhe organizative, makineritë, pajisjet e asete të tjera fizike, reputacionin 

dhe besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur 

nga operatorët ekonomikë pjesëmarrës në procedurat e prokurimit. Operatorët Ekonomikë janë 

të detyruar të përgatisin ofertat, në përputhje me kërkesat e përcaktuara në dokumentet e 

tenderit dhe ofertat që nuk përgatiten në përputhje me këto dokumente duhet të refuzohen si të 

papranueshme. Kriteret kualifikuese të përcaktuara nga autoriteti kontraktor, janë të 

detyrueshme për t’u përmbushur nga të gjithë ofertuesit ekonomikë pjesëmarrës në një 

procedurë prokurimi. Operatorët ekonomikë pjesëmarrës duhet të vërtetojnë se zotërojnë 

reputacionin, besueshmërinë, kapacitetet e konsideruara të nevojshme nga autoriteti kontraktor, 

për të zbatuar kontratën objekt-prokurimi. KPP sqaron, se në një procedurë prokurimi, subjekti 

i parë i interesuar është operatori ekonomik, i cili e përgatit ofertën e tij në përputhje me kuadrin 

ligjor në fuqi, dhe nga ana tjetër, është autoriteti kontraktor, i cili përzgjedh operatorin 

ekonomik që plotëson të gjitha kriteret e përcaktuara nga autoriteti kontraktor në dokumentet 

e tenderit, si dhe që ka përgatitur ofertën në përputhje me legjislacionin në fuqi. 

 

III.2.10. Konkretisht, referuar kritereve të veçanta të kualifikimit autoritetit kontraktor ka 

përcaktuar në pikën 2.3.4, 2.3.5 dhe 2.3.6  autoriteti kontraktor ka përcaktuar kërkesat lidhur 

me stafin që duhet të disponojë operatori ekonomik, si më sipërcituar, konkretisht në pikën 

III.2.1 të këtij vendimi.  Gjithashtu në fund të kritereve të veçanta të kualifikimit, për pikën 

2.3.3 dhe pikën 2.3.4 autoriteti kontraktor ka përcaktuar se: “Shenim: Kjo kerkese permbushet 

nepermjet paraqitjes nga operatoret ekonomik te formularit permbledhes te vetedeklarimit 

sipas shtojces perkatese te DST-se dhe dokumentacioni i kerkuar duhet te paraqitet nga 

ofertuesi i kualifikuar, i pari perpara publikimit te njoftimit te fituesit dhe fillimit te afateve te 

ankimimit, ose nëse do të jetë nevoja për tu kërkuar sqarime nga AK”, ndërsa për pikën 2.3.5 

ka përcaktuar se: shënim: Shenim: Kjo kerkese permbushet nepermjet paraqitjes nga 

operatoret ekonomik te formularit permbledhes te vetedeklarimit sipas shtojces perkatese te 

DST-se dhe tabeles se mesiperme, te cilat duhet te dorezohen ne fazen e ofertimit ne SPE. 

Ndersa dokumentacioni provues i kerkuar duhet te paraqitet nga ofertuesi i kualifikuar, i pari 

perpara publikimit te njoftimit te fituesit paraprak dhe fillimit te afateve te ankimimit. 

 

Nisur nga arsyeja e skualifikimit të operatorit ekonomik ankimues me arsyetimin se: “Ne 

formularin permbledhes te vetedeklarimit Shtojca 8, per punonjesit e thjeshte nuk eshte 

shenuar numer date e lidhjes se kontrates, nuk është shënuar diplomë/certifikatë nr kontrate 

për stafin mbështetës dhe nuk është shënuar numër identifikues i diplomës dhe numër kontrate 

pune për inxhinierët” për plotësimin e këtij kriteri, operatori ekonomik “Pepa Group” SHPK 

ndër të tjera ka dorëzuar, në sistemin e prokurimeve elektronike (SPE), Formularin 

Përmbledhës të Vetëdeklarimit ku në pjesën e tretë të tij Kriteret e Përzgjedhjes/Kualifikimit 

B Deklaratë “Për disponimin e punonjësve të nevojshëm për realizimin e punimeve objekt 

kontrate”, operatori ekonomik “Pepa Group” SHPK ka deklaruar punonjësit që disponon 190 

punonjës, si dhe ka listuar punonjësit që disponon sipas profileve të kërkuara nga autoriteti 

kontraktor në kriteret e veçanata të kualifikimit, duke shënuar gjeneralitetet e punonjësve dhe 

profilet e punës sipas profileve të kërkuara nga autoriteti kontraktor, rrijedhimisht Komisioni 

gjykon, se operatori ekonomik ka plotësuar të gjitha të dhënat e mundshme të përcaktuara në 

Formularin përmbledhës të vetëdeklarimit, si dhe të përcaktuar nga legjislacioni për prokurimin 

publik.  Referuar arsyes së skualifikimit, si dhe referuar kritereve të veçanta të kualifikimit, të 

sipërcituara dokumentacioni i nevojshëm për këtë fazë është dorëzimi i Formularit 

Përmbledhës të Vetëdeklarimit, i cili është dorëzuar nga ana e operatorit ekonomik ofertues, 

duke deklaruar punonjësit në përputhje me kriteret e veçanta te kualifikimit, pikës 2.3.4, 2.3.5 

dhe 2.3.6. Nisur nga arsyeja e skualifikimit, gjykojmë se operatori ekonomik ka deklaruar se 

disponon punonjësit e kërkuar nga autoriteti kontraktor dhe legjislacioni i prokurimit publik i 

njeh të drejtën autoritetit kontraktor, por dhe vetë ky i fundit ka rezervuar në kriterin e veçantë 

të kualifikimit edhe të drejtën e verifikimit apo sqarimit nga operatorët ekonomikë pjesëmarrës 

lidhur me vërtetësinë dhe saktësinë e informacionit që përmbajnë dokumentet e paraqitura nga 

ata dhe më pas të marrë vendim lidhur me to.  

III.2.11. Në rastin konkret, nga verifikimi në SPE vihet re, se në përmbushje të kritereve të 

mësipërme operatori ekonomik ankimues ka dorëzuar formularin përmbledhës të 

vetëdeklarimit, të cilin në zbatim të parashikimeve ligjore në fuqi, autoriteti/enti kontraktor e 

pranon si provë paraprake, në vend të disa vërtetimeve të lëshuara nga autoritetet publike ose 

palë të treta, dhe vetëm përpara publikimit të njoftimit të fituesit dhe nisjes së afateve të 

ankimit, autoriteti/enti kontraktor i kërkon ofertuesit të kualifikuar, i pari dorëzimin e 

dokumenteve provuese të parashikuara në shkronjat “a”, “b”, “d”, “dh”, “e”, “h”, “i”, “j” të 

pikës 2 të nenit 26 të Vendimit Nr. 285 datë 19.05.2021 të Këshillit të Ministrave “Për 

miratimin e rregullave të prokurimit publik” i ndryshuar, si dhe dokumentet e tjera shoqëruese 

të ofertës, të dorëzuara në rrugë elektronike, duke i rezervuar në këtë mënyrë të drejtën 

autoritetit kontraktor të kryejë verifikime në rast nevoje apo të dërgojë kërkesa për sqarim mbi 

dokumentacionin e paraqitur nga operatori ekonomik. KPP gjykon se, legjislacioni i prokurimit 

publik i njeh të drejtën autoritetit kontraktor, por dhe vetë ky i fundit ka rezervuar në kriterin e 

veçantë të kualifikimit edhe të drejtën e verifikimit apo sqarimit nga operatorët ekonomikë 

pjesëmarrës lidhur me vërtetësinë dhe saktësinë e informacionit që përmbajnë dokumentet e 

paraqitura nga ata dhe më pas të marrë vendim lidhur me to. Në këto kushte, Komisioni gjykon 

se, arsyeja e skualifikimi të operatorit ekonomik ankimues nga ana e autoritetit kontraktor nuk 

është e drejtë. Akoma më tej Komisioni i Prokurimit Publik, gjykon, se është me vend të 

theksojë rolin e posaçëm që ka autoriteti kontraktor, për vetëcilësimin e tij ligjor, si autoriteti 

me interes dhe përgjegjësi thelbësore për realizimin e suksesshëm të kontratës. KPP sjell në 

vëmendje, se referuar rregullave të prokurimit publik, është pikërisht autoriteti kontraktor ai që 

duhet t’i kërkojë ofertuesit fitues që të dorëzojë dokumentet provuese për vetëdeklarimet në 

formularin përmbledhës të vetëdeklarimit, si dhe dokumentet e paraqitura si pjesë e ofertës në 

rrugë elektronike. Këto dokumente duhet të paraqiten në origjinal ose në kopje të njësuara me 

origjinalin, për t’u siguruar nëse cilësia e shërbimit, punës apo mallit është e njëjtë me cilësinë 

e premtuar në momentin apo fazën e ofertimit. Në përfundim të analizës së fakteve përkatëse, 

Komisioni arrin në konkluzionin, se dokumentacioni i paraqitur nga operatori ekonomik 

ankimues në këtë fazë të procedurës së prokurimit, në lidhje me punonjësir, plotëson 

kërkesat e autoritetit kontraktor dhe konsiderohet i vlefshëm.  

 

Për sa më lart, pretendimi i operatorit ekonomik ankimues “Pepa Group” SHPK qëndron. 

 

 

III.3 Lidhur më pretendimin e operatorit ekonomik “Pepa Group” shpk për kundërshtimin e 

skualifikimit të tij me arsyetimin se: “[..] Përsa i përket arsyetimit nr.3 Në lidhje me arsyetimin 

nr. 3 të skualifikimit të paraqitur në Sistemin e Prokurimeve Elektronike nga Komisioni i 

Vlerësimit të Ofertave (KVO) i Autoritetit Kontraktor Bashkia Shijak, sipas të cilit: “Në pikën 

2.3 Kapaciteti Teknik, 2.3.1 Puna e ngjashme, referuar legjislacionit në fuqi, për 

besueshmërinë e zbatimit të punimeve me sukses, OE Company Riviera ka qenë kontraktuar 

nga Fondi Shqiptar i Zhvillimit... dhe nuk ka kryer me sukses punimet e zbatimit, në cilësi dhe 

në kohë...” theksojmë se ky arsyetim është faktikisht i pavërtetë dhe juridikisht i pabazuar, për 

disa arsye thelbësore: Së pari, vetë teksti i vendimit të KVO-së tregon qartazi se Autoriteti 

Kontraktor i është referuar një operatori tjetër ekonomik (“Company Riviera” sh.p.k.) dhe jo 

ìPepa Groupî sh.p.k., duke bërë një ngatërrim evident në identitetin e subjektit. Një veprim i 

tillë përbën gabim material dhe faktik, i cili e bën të pavlefshëm në themel arsyetimin e 

përdorur për skualifikim, pasi vendimi administrativ duhet të mbështetet vetëm mbi fakte të 

verifikueshme që lidhen me ofertuesin konkret, sipas nenit 76 pika 3 të Ligjit nr. 162/2020, dhe 

jo mbi të dhëna të një subjekti tjetër. Nuk i referohet punës së ngjashme të paraqitur në Spe që 

është ìRikonstruksioni i bllokut të kufizuar nga rrugët Ali Baushi-Arben Minga-Kongresi i 

Manastitir-Ibrahim Brahja-Xhanfize Kekoî. Në arsyetim përdoret shprehja ìreferuar 

legjislacionit në fuqiî, pa asnjë citim konkret të nenit apo aktit ligjor mbi të cilin mbështetet 

konstatimi. Kjo përbën mungesë të thelbësore të arsyetimit ligjor, duke e bërë vendimin të 

pambështetur në norma juridike. KVO nuk mund të nxjerrë përfundime mbi ìbesueshmërinëî 

apo ìcilësinë e punimeveî në mungesë të një vendimi zyrtar për penalizim ose përjashtim nga 

një kontratë publike, të lëshuar nga Autoriteti Kontraktor përkatës (në këtë rast Fondi Shqiptar 

i Zhvillimit). Asnjë dispozitë e Ligjit nr. 162/2020 apo e VKM nr. 285/2021 nuk i jep Autoritetit 

Kontraktor të drejtën të mbështetet në “perceptime” apo “informacione jozyrtare” për cilësinë 

e punimeve të një operatori ekonomik, aq më tepër kur punimet janë përfunduar dhe kolauduar 

me sukses. Në kontratën e sipërmarrjes të lidhur me Fondi Shqiptar i Zhvillimit, me nr. 

protokolli 1705, datë 03.08.2020, me objekt ìRindërtimi i 677 banesave individuale...”, “Pepa 

Group” sh.p.k. ka qenë pjesë e bashkimit të operatorëve ekonomikë B.O.E. “Kevin 

Construction” sh.p.k. & “Company Riviera 2008” sh.p.k. & “Mela” sh.p.k. & “Pepa Group” 

sh.p.k., sipas kontratës noteriale nr. 2513 Rep., nr. 536 Kol., datë 08.05.2020. Sipas ndarjes 

kontraktuale, “Pepa Group” sh.p.k. kishte në ngarkim ndërtimin e 11% të banesave (rreth 75 

njësi banimi), por në realitet ka ndërtuar 139 banesa, pra gati dyfishin e pjesës së përcaktuar 

në kontratë, duke demonstruar qartë kapacitet teknik dhe organizativ të lartë. Për më tepër, 

punimet e realizuara nga “Pepa Group” janë kolauduar dhe dorëzuar përfundimisht 

përmes[...]”, Komisioni i Prokurimit Publik vëren se,  

 

III.3.1 Në shtojcën nr. 7 “Kriteret e veçanta të kualifikimit”, pika 2.3.1 autoriteti kontraktor ka 

kërkuar si vijon: 

 

2.3.1 Përvojë e suksesshme në realizimin e të paktën: 

 

a.Punë të ngjashme për një objekt të vetëm me vlerë jo me te vogel se 50% e vlerës së 

përllogaritur të kontratës që prokurohet konkretisht: 50.000.500  lekë pa TVSH, të realizuar 

gjatë pesë viteve të fundit nga data e shpalljes se njoftimit te kontrates.  

b. Punë të ngjashme deri ne nje kufi ku vlera monetare totale e punëve të kryera e marrë së 

bashku gjatë pesë viteve të fundit është në një vlerë jo më të vogël sa dyfishi i vlerës limit të 

kontratës që prokurohet konkretisht: 200.002.000  lekë pa TVSH. 

Plotesimi i njerit prej dy kushteve te siperpermendura e ben oferten te kualifikueshme.  

 

Pika 1/a plotësohet nga anëtari i cili ka përqindjen më të madhe të pjesëmarrjes në bashkim. 

Anëtarët e tjerë të bashkimit do të paraqesin kontratat e ngjashme në raport me përqindjen e 

pjesëmarrjes së tyre në bashkim. Kurse pika 1/b duhet të plotësohet nga të gjithë anëtarët e 

bashkimit në raport me përqindjen e pjesëmarrjes së tyre në bashkim. 

Në rastin kur Operatorët ekonomik, anëtarë të një bashkimi, kanë të njëjtën përqindje 

pjesmarrjeje në bashkim, vendosin me marrëveshje në Kontratën e Bashkëpunimit se cili prej 

tyre do ta përmbushë këtë kusht. 

 

1. Vlerësimi i përvojës së suksesshme të Operatorit Ekonomik do të kryhet bazuar në 

deklaratat e dokumentat e mëposhtme: 

a) Për kontrata të realizuara me ente publike, Operatori ekonomik duhet të paraqesë 

dokumentacionin e mëposhtëm: 

- Formular vleresimi per realizimin e punimeve sipas shtojcës Nr.9 (ku të përcaktohet 

qartazi vlera, afati i perfundimit te kontrates si dhe natyra e punes se kryer); 

- Kontratë Sipërmarrje; 

- Situacionin përfundimtar;  

- Aktin e kolaudimit; 

- Çertifikaten e marrjes ne dorezim/Çertifikatën e Përkohshme të marrjes ne dorezim. 

b) Për kontrata të realizuara me sektorin privat, Operatori ekonomik duhet të paraqesë 

dokumentacionin e mëposhtëm: 

- Formular vleresimi per realizimin e punimeve sipas shtojcës Nr.9 (ku të përcaktohet 

qartazi vlera, afati i perfundimit te kontrates si dhe natyra e punes se kryer); 

- Kontrate Sipërmarrje; 

- Situacionin përfundimtar;  

- Aktin e kolaudimit; 

- Çertifikaten e marrjes ne dorezim/ Çertifikatën e Përkohshme të marrjes ne dorezim; 

- Fatura tatimore perkatese te deklaruara ne organet tatimore.  

Shënim : Formulari i vlerësimit duhet të përcaktojë saktësisht cilësinë e kryerjes së punëve, 

dhe faktin nëse kontrata është realizuar me sukses. 

 

III.3.2. Në shtojcën nr. 5 të dokumenteve të tenderit, “Formulari i specifikimeve teknike” 

autoriteti kontraktor ka kërkuar si vijon: 

 

Shtojca 5. 

 [ Shtojcë për t’u plotesuar nga Autoriteti/Enti Kontraktor] 

FORMULARI I SPECIFIKIMEVE TEKNIKE 

 

  

Të dhënat teknike të punëve objekt prokurimi duhet të përshkruhen sa më saktë dhe në mënyrë 

të plotë, duke krijuar kushte për konkurrim të paanshëm e të hapur ndërmjet të gjithë 

kandidatëve e ofertuesve. Specifikimet teknike, me përjashtim të rasteve të justifikuara 

plotësisht, hartohen në mënyrë të tillë që të marrin në konsideratë kriteret e aksesueshmërisë 

për personat me aftësi të kufizuar ose projektimit për të gjithë përdoruesit, sipas kërkesave në 

legjislacionin në fuqi. 

SHËNIM: Në specifikimet teknike, nëse nuk e justifikon objekti i kontratës, nuk duhet të 

përmendet asnjë markë prodhimi ose burim specifik apo proces i veçantë, që karakterizon 

produktet ose shërbimet e ofruara nga një operator ekonomik specifik apo asnjë markë 

tregtare, patentë, tipi ose origjinë apo prodhim specifik, me qëllim favorizimin ose eliminimin 

e disa sipërmarrjeve ose produkteve. Një gjë e tillë lejohet vetëm në raste përjashtimore kur 

nuk ekziston një mënyrë e mjaftueshme, e saktë apo e kuptueshme e përshkrimit të objektit të 

kontratës.Referime të tilla duhet të shoqërohen nga fjalët “ose ekuivalente”. 

Në hartimin e specifikimeve teknike, autoritetet /entet kontraktore mbajnë në konsideratë 

detyrimet e përcaktuara në legjislacionin përkatës në fushat, si më poshtë:   

a) Kërkesat minimale të performancës së energjisë, siç përcaktohet në legjislacionin në fuqi 

për efiçencën e energjisë dhe për performancën energjetike në ndërtesa, konsumin e energjisë 

dhe burimeve të tjera të produkteve me ndikim në energji, përfshirë parashikimet për 

përdorimin e etiketave për produktet me ndikim në energji;  

b) Specifikimet teknike për produkte të caktuara, siç përcaktohet në aktet ligjore dhe nënligjore 

të fushës me qëllim përmirësimin e performancës energjetike dhe uljen e ndikimit në mjedis;  

c) Çdo parashikim tjetër që buron nga legjislacioni mjedisor, energjetik, social dhe i punës. 

 

Skicimet, parametrat teknik etj:Bashkengjitur DST ne SPE 

 

Specifikimi i Materialeve: Bashkengjitur DST ne SPE 

 

Përshkrimi i kërkesave të zbatimit të shërbimeve në lidhje me to: Bashkengjitur DST ne SPE 

................................................ 

 

 

 

III.3.3 Në përmbushje të kriterit të sipërpërmendur operatori ekonomik “Pepa Group” shpk ka 

dorëzuar në SPE: 

 

- Formular vlerësimi. Autoriteti kontraktor: Bashkia Tiranë. Operator ekonomik “Pepa 

Group” shpk. 

- Kontratë sipërmarrje me nr. 7019/3 prot., datë 06.03.2023, me objekt: “Rikonstruksioni 

i bllokut të kufizuar nga rrugët “Ali Baushi-Arben Minga-Kongresi Manastirit-Ibrahim 

Brahja-Xhanfize Keko”, lidhur ndërmjet Bashkisë Tiranë dhe shoqërisë “Pepa Group” 

shpk, me vlerë 70,288,318.07 lekë pa tvsh.  

- Amendim i kontratës nr. 7019/3 prot., datë 06.03.2023 për shtyrjen e afatit të punimeve 

të kontratës me objekt: Rikonstruksion i bllokut të kufizuar nga rrugët “Ali Baushi”-

“Arben Minga”- “Kongresi i Manastirit” – “Ibrahim Braja” – “Xhanfize Keko”.(nr. 

38562/2 prot., datë 14.11.2023) 

- Amendim i kontratës nr. 7019/3 prot., datë 06.03.2023 për shtyrjen e afatit të punimeve 

të kontratës me objekt: Rikonstruksion i bllokut të kufizuar nga rrugët “Ali Baushi”-

“Arben Minga”- “Kongresi i Manastirit” – “Ibrahim Braja” – “Xhanfize Keko”.(nr. 

9749/2 prot., datë 18.03.2024) 

- Amendim i kontratës nr. 7019/3 prot., datë 06.03.2023 për shtyrjen e afatit të punimeve 

të kontratës me objekt: Rikonstruksion i bllokut të kufizuar nga rrugët “Ali Baushi”-

“Arben Minga”- “kongresi i Manastirit” – “Ibrahim Braja” – “Xhanfize Keko”.(nr. 

24745/2 prot., datë 28.06.2024) 

- Amendim i kontratës nr. 7019/3 prot., datë 06.03.2023 “Për shtyrjen e afatit të 

punimeve të kontratës me objekt: “Rikonstruksioni i bllokut të kufizuar nga rrugët “Ali 

Baushi”, “Arben Minga”, “Kongresi i Manastirit”, “Ibrahim Brahja”, “Xhanfize Keko”. 

(nr. 29261/2 prot., datë 07.08.2024). 

- Amendim i kontratës nr. 7019/3 prot., datë 06.03.2023 “Për shtyrjen e afatit të 

punimeve të kontratës me objekt: “Rikonstruksioni i bllokut të kufizuar nga rrugët “Ali 

Baushi”, “Arben Minga”, “Kongresi i Manastirit”, “Ibrahim Brahja”, “Xhanfize Keko”. 

(nr. 32843/2 prot., datë 13.09.2024). 

- Amendim i kontratës nr. 7019/3 prot., datë 06.03.2023 “Për shtyrjen e afatit të 

punimeve të kontratës me objekt: “Rikonstruksioni i bllokut të kufizuar nga rrugët “Ali 

Baushi”, “Arben Minga”, “Kongresi i Manastirit”, “Ibrahim Brahja”, “Xhanfize Keko”. 

(nr. 39775/2 prot., datë 25.10.2024). 

- Amendim i kontratës nr. 7019/3 prot., datë 06.03.2023 “Për shtyrjen e afatit të 

punimeve të kontratës me objekt: “Rikonstruksioni i bllokut të kufizuar nga rrugët “Ali 

Baushi”, “Arben Minga”, “Kongresi i Manastirit”, “Ibrahim Brahja”, “Xhanfize Keko”. 

(nr. 45956/2 prot., datë 06.12.2024). 

- Akt kolaudimi datë 14.05.2025, objekti: “Rikonstruksioni i bllokut të kufizuar nga 

rrugët “Ali Baushi”, “Arben Minga”, “Kongresi i Manastirit”, “Ibrahim Brahja”, 

“Xhanfize Keko”. 

- Procesverbal marrje në dorëzim (përkohshme) për objektin: “Rikonstruksion i bllokut 

të kufizuar nga rrugët “Ali Baushi”-“Arben Minga”-“Kongresi i Manastiri”"-“Ibrahim 

Braja”-“Xhanfize Keko”, datë 26.05.2025. 

- Situacion nr. 5-përfundimtar 

- Situacion progresiv nr. 5 – përfundimtar 

- Faturë tatimore nr. 7111/2023, datë 10.07.2023, vlera pa tvsh 19 172 572 lekë (vlera 

me tvsh 23 007 086,40 lekë) 

- Fturë tatimore nr. 8275/2023, datë 06.11.2023 me vlerë 8 883 754,25 lekë (vlera me 

tvsh 10 660 505,10 lekë) 

- Faturë tatimore nr. 934/2024, datë 08.03.2024, me vlerë 12,462,138.32 lekë pa tvsh (14 

954 565,98 lekë me tvsh) 

- Faturë tatimore nr. 2830/2024, datë 30.07.2024 me vlerë 18 462 879,05 lekë pa tvsh 

(22 155 454,86 lekë me tvsh). 

- Faturë tatimore nr. 1650, datë 19.05.2025 vlera totale pa tvsh 10862537.22 (vlera me 

tvsh 13035044.66 lekë) 

 

III.3.4. Në nenin 2 “Qëllimi” të ligjit nr.162/2022 “Për Prokurimin Publik”, i ndryshuar 

parashikohet se: Qëllim i këtij ligji është:  

a) të rrisë efiçencën dhe efikasitetin në procedurat e prokurimit publik;  

b) të sigurojë mirëpërdorim të fondeve publike dhe të ulë shpenzimet procedurale;  

c) të nxisë pjesëmarrjen e operatorëve ekonomikë në procedurat e prokurimit publik;  

ç) të nxisë konkurrencën ndërmjet operatorëve ekonomikë;  

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik;  

dh) të sigurojë integritet, besim publik dhe transparencë në procedurat e prokurimit publik. 

 

III.3.5. Neni 3 “Parime të përgjithshme” të ligjit nr.162/2022 “Për Prokurimin Publik”, i 

ndryshuar parashikohet se: “1. Autoritetet dhe entet kontraktore garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e në 

mënyrë proporcionale.  

2. Autoritetet dhe entet kontraktore nuk duhet të shmangin fushën e zbatimit të këtij ligji ose të 

ngushtojnë në mënyrë artificiale konkurrencën. Konkurrenca konsiderohet se është ngushtuar 

artificialisht kur prokurimi përgatitet me qëllimin për të favorizuar ose dëmtuar në mënyrë të 

padrejtë operatorë ekonomikë të caktuar.  

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën.”  

 

III.3.6. Në nenin 77 pika 1 dhe 4 të Ligjit Nr. 162/2020 “Për Prokurimin Publik”, i ndryshuar 

parashikohet shprehimisht se: 1. Autoritetet ose entet kontraktore përcaktojnë kërkesat për 

kualifikim për operatorët ekonomikë bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare;  

c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës.  

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi 

të përshtatshëm cilësie.  

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën.  

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

5. Autoritetet ose entet kontraktore përcaktojnë në njoftimin e kontratës ose në ftesën për 

shprehje interesi kriteret e përzgjedhjes, si dhe dokumentet konkrete që duhet të paraqesin 

operatorët ekonomikë për përmbushjen e këtyre kritereve.” 

 

III.3.7. Në nenin 92 pika 3 te ligjit Nr. 162/2020 “Për Prokurimin Publik”, i ndryshuar 

parashikohet shprehimisht se: 3. Autoriteti ose enti kontraktor, në zbatim të pikës 4 të këtij neni, 

vlerëson një ofertë të vlefshme vetëm nëse ajo është në përputhje me të gjitha kërkesat dhe 

specifikimet e përcaktuara në njoftimin e kontratës dhe në dokumentet e tenderit, pa rënë ndesh 

me përcaktimet e nenit 38 të këtij ligji. 

 

III.3.8. Në nenin 39, pika 5 të Vendimit të Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, të ndryshuar parashikohet shprehimisht se:  

“5. Për të provuar përvojën e mëparshme, autoriteti/enti kontraktor kërkon: a) punë të 

ngjashme për një objekt të vetëm në një vlerë jo më të madhe se 50% e vlerës së përllogaritur 

të kontratës që prokurohet dhe që është realizuar gjatë pesё viteve të fundit, nga data e 

shpalljes së njoftimit të kontratës; b) punë të ngjashme deri në një kufi, ku vlera monetare totale 

e punëve të kryera, e marrë së bashku gjatë pesё viteve të fundit, është jo më e madhe se dyfishi 

i vlerës limit të kontratës që prokurohet. Plotësimi i njërit prej dy kushteve të sipërpërmendura 

e bën ofertën të kualifikueshme. Autoriteti/enti kontraktor, si dëshmi për përvojën e 

mëparshme, kërkon vërtetime të lëshuara nga një ent publik, për përmbushjen me sukses të 

kontratës, ku të shënohen vlera, afati i përfundimit të kontratës dhe natyra e punës së bërë, për 

të vërtetuar përmbushjen e suksesshme të punëve. Në rastin e përvojës së mëparshme të 

realizuar me sektorin privat, autoriteti/enti kontraktor kërkon si dëshmi, vërtetime, për 

përmbushjen me sukses të kontratës, ku të shënohen vlera, afati i përfundimit të kontratës dhe 

natyra e punës së bërë, e shoqëruar me fatura tatimore të deklaruara në organet  tatimore dhe 

çdo lloj dokumenti tjetër, që parashikohet nga legjislacioni në fuqi, që provon realizimin me 

sukses të punëve.”. 

 

III.3.9. KPP gjykon, se kriteret për kualifikim vendosen që t’i shërbejnë autoritetit kontraktor 

për të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti 

kontraktor përcakton kërkesat e veçanta për kualifikim, të cilat janë të detyrueshme për t’u 

përmbushur nga operatorët ekonomikë pjesëmarrës në procedurat e prokurimit. Operatorët 

ekonomikë janë të detyruar të përgatisin ofertat, në përputhje me kërkesat e përcaktuara në 

dokumentet e tenderit dhe ofertat që nuk përgatiten në përputhje me këto dokumente, duhet të 

refuzohen si të papranueshme. Autoriteti kontraktor, duke qenë se është përfituesi direkt i 

kontratës objekt prokurimi, është në të drejtën e tij të garantohet se operatorët ekonomikë 

pjesëmarrës i plotësojnë kërkesat e cilësisë për produktet që do të ofrojnë, e rrjedhimisht është 

e drejtë e këtij të fundit t’u kërkojë ofertuesve të paraqesin certifikatat e cilësisë. Gjithashtu, 

një ndër parimet kryesore të zhvillimit të procedurës së prokurimit është ai barazisë në trajtimin 

e kërkesave dhe të detyrimeve, që u ngarkohen ofertuesve ose kandidatëve, parashikuar nga 

neni 3 i ligjit nr. Nr. 162/2020 “Për prokurimin publik”, i ndryshuar. Zbatimi i parimit të 

transparencës, barazisë dhe mosdiskriminimit, janë garancitë kyçe ndaj ofertuesve që ofron 

kuadri ligjor në fuqi. Këto parime ndër të tjera nënkuptojnë, se operatorët ekonomikë duhet të 

jenë në një pozicion barazie, si kur përgatisin ofertat e tyre, ashtu dhe kur të vlerësohen ato. 

Operatorët ekonomikë pjesëmarrës në procedurën e prokurimit, me dokumentacionin e 

dorëzuar, duhet të vërtetojnë, që shërbimi/malli/puna e ofruar është në përputhje me parametrat 

dhe specifikimet teknike të kërkuara nga autoriteti kontraktor. Operatorët ekonomikë ofertues 

marrin përsipër përmbushjen e kritereve kualifikuese dhe specifikimeve teknike të përcaktuara 

në dokumentet e tenderit nga ana e autoriteteve kontraktore, nëpërmjet deklaratave dhe 

dokumentacionit provues në të cilin duhet të faktojnë përputhshmërinë e dokumentacionit me 

kriteret kualifikuese dhe specifikimet teknike të përcaktuara nga autoriteti kontraktor, në 

mënyrë që nga ana e këtij të fundit të mund të kryhet me lehtësi e saktësi vlerësimi i 

shërbimeve/mallrave/punëve të ofertuara nga operatorët ekonomikë pjesëmarrës, duke 

përzgjedhur atë ofertues i cili me dokumentacionin e dorëzuar garanton përputhshmërinë me 

kriteret dhe specifikimet teknike të shërbimit të përcaktuara në DT, e rrjedhimisht realizimin 

me sukses të kontratës objekt - prokurimi. 

III.3.10. Nisur nga arsyeja e skualifikimit të operatorit ekonomik ankimues me arsyetimin se: 

“Në pikën 2.3 kapaciteti teknik 2.3.1 Pune të ngjashme, referuar legjislacionit në fuqi, për 

besueshmërinë e zbatimit të punimeve me sukses, OE COMPANY RIVIERA ka qenë 

kontraktuar nga Fondi Shqiptar i Zhvillimit, si njësi zbatimi për zonën e rindërtimit Njësia 

Administrative Gjepalaj dhe Bashkia Shijak, për rindërtimin e objekteve të banimit (banesa 

individuale). Rezulton që ky Operator ka operuar në bashkisë Shijak, si Bashkim Operatorësh 

dhe nuk ka kryer me sukses punimet e zbatimit, në cilësi dhe në kohë. Deri në këto momente 

ende nuk janë përfunduar dhe nuk është kryer marrja në dorëzim e këtyre banesave nga 

qytetarët e dëmtuar, si pasojë e fatkeqësisë natyrore të datës 26.11.2019.”, si dhe nga 

verifikimi i dokumentave të ngarkuara në SPE Komisioni konstaton, se në përmbushje të 

kriterit të veçantë të kualifikimit, pikës 2.3.1 të shtojcës nr. 7 të dokumentave të tenderit, 

operatori ekonomik ankimues ka dorëzuar dokumentacionin e listuar në pikën III.3.3 të këtij 

vendimi.  

Nisur nga arsyeja e skualifikimit të operatorit ekonomik ankimues, Komisioni konstaton, se 

është një arsye evazive, e paqartë dhe akoma më tej që nuk i referohet kontratave të dorëzuara 

në SPE nga operatori ekonomik ankimues, por i referohet një kontratë e cila nuk është dorëzuar 

në SPE nga operatori ekonomik në përmbushje të pikës 2.3.1 të kritereve të veçanta të 

kualifikimit për procedurën e prokurimit objekt ankimi. Komisioni gjykon, se ashtu sikurse 

është barrë e operatorit ekonomik pjesëmarrës në procedurën e prokurimit objekt-shqyrtimi, të 

vërtetojë se disponon kapacitetet tekniko-ligjore në lidhje me përmbushjen e kritereve të 

përcaktuara në dokumentet e tenderit, edhe autoriteti kontraktor (komisioni vlerësimit të 

ofertave) ka barrën e provës të vërtetojë dhe argumentojë se cili nga kriteret nuk përmbushet 

nga operatori ekonomik . Pra bazuar edhe në nenin 82 pika 1 të ligjit 44/2015 “Kodi i 

Procedurave Administrative i RSH”, barra e provës në rastin konkret për vërtetueshmërinë e 

pretendimit i takonte komisionit të vlerësimit të ofertave të identifikonte në mënyrë të saktë 

dhe të qartë, se cili prej kritereve të veçanta të kualifikimit apo specifikimet teknike nuk 

përmbushet, referuar dokumentacionit të ngarkuar në SPE nga operatori ekonomik në 

momentin e dorëzimit të ofertave.  

 

Komisioni thekson, se kriteret për kualifikim, vendosen që t’i shërbejnë autoritetit kontraktor 

për të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Autoriteti kontraktor do të konsiderojë një ofertë të 

vlefshme, vetëm nëse ajo është në përputhje me të gjitha kërkesat dhe specifikimet e 

përcaktuara në njoftimin e kontratës dhe në dokumentet e tenderit. Autoriteti kontraktor duhet 

të vlerësojë një ofertë bazuar në kriteret/specifikimet teknike të përcaktuara në dokumentet e 

tenderit, si dhe referuar dokumentacionit të dorëzuar në SPE nga operatori ekonomik në 

momentin e dorëzimit të ofertave.  

 

Është detyrë e zyrtarëve përgjegjës, anëtarë të Komisionit të Vlerësimit të Ofertave, të 

pasqyrojnë në SPE vlerësimin e tyre në mënyrë të qartë, konkret dhe të kuptueshëm, në 

përputhje me LPP, bazuar në dokumentacionin e ngarkuar në SPE nga operatori ekonomik në 

momentin e dorëzimit të ofertave. Komisioni i Prokurimit Publik, i është referuar edhe 

jurisprudencës së Gjykatës Europiane të Drejtësisë, e cila në çështje të ngjashme (shiko 

Cështjen C-27/15 Pippo Pizzo) ka konkluduar, se shkaqet e skualifikimit duhet të përcaktohen 

qartësisht dhe të publikohen paraprakisht në kohë të mjaftueshme, me qëllim që operatorët 

ekonomikë pjesëmarrës të njihen me këto shkaqe. GJED në vendimin e mësipërm ka 

konfirmuar se “përcaktim qartësisht” i shkaqeve të skualifikimit, do të thotë që të garantohet 

se ofertuesit janë njohur me kërkesat specifike procedurale dhe që të njëjtat kërkesa, aplikohen 

njëlloj për të gjithë ofertuesit. Komisioni i Prokurimit Publik thekson faktin, se përcaktimi i 

procedurave dhe afateve të caktuara procedurale në LLP dhe Rregullat e Prokurimit Publik, 

duke filluar nga afati për përgatitjen e ofertës, afati i shqyrtimit të ofertave, afati i ankimimit 

etj, përfaqësojnë garanci dhe siguri juridike për palët e interesuara. Parimi i ligjshmërisë është 

ndër parimet kryesore të veprimtarisë së organeve të administratës publike. Gjithashtu, ndër 

parimet kryesore të zhvillimit të procedurave të prokurimit, parashikuar nga lex specialis LPP, 

në nenin 2 të tij, janë ato të mosdiskriminimit, transparencës dhe barazisë. Tërësia e elementëve 

të mësipërme lidhet ngushtësisht me elemente të ligjshmërisë së vendimeve të organeve të 

administratës publike. Komisioni i Prokurimit Publik gjykon, se shkeljet e mësipërme, cenojnë 

në thelb jo vetëm garancitë procedurale të operatorëve ekonomikë pjesëmarrës, por njëherazi 

cenojnë edhe parimin e sigurisë juridike. Në jurisprudencën e saj Inter Allia, Gjykata 

Kushtetuese e Republikës së Shqipërisë në vendimin nr. 12/2014 datë 17.03.2014 është 

shprehur se “Siguria juridike nënkupton, ndërmjet të tjerash, garantimin e besueshmërisë së 

individit tek shteti, institucionet e tij dhe tek aktet që ato nxjerrin”. Sa më sipër, K.P.P. gjykon, 

se në rastin konkret parimi i sigurisë juridike në kuptimin material të tij, konsiderohet edhe 

moscenimi i të drejtave të fituara dhe i pritshmërive të ligjshme që garantojnë aktet në fuqi. 

Në këto kushte Komisioni gjykon, se ashtu sic është përgjegjësi e operatorit ekonomik 

ankimues që me dokumentacionin e dorëzuar të provojë që përmbush kriteret/specifikimet 

teknike të përcaktuara në dokumentat e tenderit, nga ana tjetër është edhe detyrë e KVO-së që 

të bëjë vlerësimin e ofertave bazuar vetëm në kriteret/specifikimet teknike të përcaktuara në 

dokumentat e tenderit, si dhe referuar dokumentacionit të ngarkuar në SPE nga operatori 

ekonomik ankimues në momentin e dorëzimit të ofertave. Në këto kushte, Komisioni gjykon, 

se Komisioni i vlerësimit të ofertave duhet të rivlerësojë operatorin ekonomik bazuar në 

dokumentat e ngarkuara në SPE në momentin e dorëzimit të ofertave. 

 

Sa më sipër pretendimi i operatorit ekonomik ankimues qëndron.  

 

 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, i ndryshuar, Vendimit të Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, e ndryshuar, Vendimit të Këshillit të Ministrave 

nr. 236, datë 20.04.2023, “Për përcaktimin e rregullave dhe tarifës së pagesës për ankimin në 

një procedurë prokurimi pranë Komisionit të Prokurimit Publik”, Vendimit të Komisionit të 

Prokurimit Publik Nr. 766, datë 13.10.2021 “Për miratimin e rregullave për organizimin dhe 

funksionimin e Komisionit të Prokurimit Publik”, nenit 4, të Vendimit të Komisionit të 

Prokurimit Publik nr. 500/2020 datë 5.11.2020 “Rregullore për Marrjen e Masave Organizative 



Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Komisioni i Prokurimit Publik) 


		2025-12-15T12:15:27+0100


		2025-12-15T12:41:18+0100
	Tiranë, Albania
	Digital Signature




